
«Službeni glasnik Općine Velika Kladuša», broj:9/2005. 


Na osnovu člana 30. Statutarne odluke o izmjenama i dopunama Statuta Općine Velika Kladuša («Službeni glasnik općine Velika Kladuša», broj:8/05), Komisija za propise Općinskog vijeća Općine Velika Kladuša, na sjednici održanoj dana, 12.09.2005.godine, 

u t v r d i l a   j e 

S  T  A  T  U  T

OPĆINE VELIKA KLADUŠA

(prečišćeni tekst)

I - OSNOVNE ODREDBE

Član 1.


Statutom Općine Velika Kladuša ( u daljnjem tekstu : Statut), u skladu s Ustavom i Zakonom, utvrđuju se :

· samoupravni djelokrug Općine,

· organizacija Općine,

· organi Općine, ovlaštenja i načina rada, 

· oblici neposrednog odlučivanja građana o lokalnim poslovima,

· osnivanje i rad mjesnih zajednica,

· oblici saradnje sa drugim općinama,

· druga pitanja od značaja za ostvarivanje lokalne samouprave.

Član 2.


Općina Velika Kladuša (u daljnjem tekstu : Općina) je teritorijalna jedinica u kojoj građani ostvaruju lokalnu samoupravu u poslovima utvrđenim Ustavom, Zakonom i ovim Statutom.

Član 3.


Područje Općine, kao i promjene općinskih granica, utvrđuju se zakonom i u skladu s odredbama Odluke o jedinstvenim kriterijima za konstituisanje novih općina u Federaciji Bosne i Hercegovine (“Sl. novine F BiH”, broj : 4/95.).

Član 4.


Općina ima svojstvo pravnog lica.


Općinu predstavljaju organi utvrđeni ovim Statutom.

Član 5.


Sjedište Općine je u gradu Velika Kladuša.

Član 6.


Općina je dio državnog teritorija Bosne i Hercegovine i Federacije Bosne i Hercegovine u sastavu Unsko-sanskog kantona (u daljem tekstu : Kanton).

Član 7.


Općina Velika Kladuša ima grb i zastavu čiji se izgled i način korištenja utvrđuje ovim Statutom i pojedinačnim odlukama Općinskog vijeća.
Član 8.

Grbom i zastavom općine Velika Kladuša predstavlja se Općina Velika Kladuša, a grb i zastava se ističu kao simboli općine Velika Kladuša, istovremeno sa isticanjem grba i zastave Kantona, Federacije Bosne i Hercegovine i Bosne i Hercegovine.

Član 9.


Grb Općine Velika Kladuša je u obliku štita sa gornjim manje i donjim veće zašiljenim završetkom. U gornjem dijelu nalaze se stilizirane zidine krajiških kula. Na lijevoj strani zidina nalazi se mladi mjesec, na desnoj strani zidina smještena je zvijezda petokraka a u središnjem dijelu zidina ispisana 1280 godina. Ispod stiliziranih zidina u sredini grba smještena je stara kladuška kula sa širom otvorenim vratima. Ispod kule nalazi se polukružna lenta sa tekstom: Velika Kladuša. Ispod lente u sredini donjeg dijela grba smještena je figura konja. Konj je propet na zadnje noge i okrenut je u desnu  stranu. Gornji dio grba je svjetlo plave boje, a donji dio svjetlo zelene boje. Zidine, stara kula, lenta i figura konja su bijele boje, akcentirani crnom bojom. Boje grba su plava, zelena, crna i zlatna (žuta). Grb je oivičen akcentom zlatne (žute) boje.

Član 10.


Zastava Općine Velika Kladuša  je svjetlo plave boje. Lijevo od centra nalazi se grb Općine Velika Kladuša. Od donjeg ruba zastave prema gornjem rubu paralelno su smještena dva bijela polja koja se protežu cijelom dužinom zastave. Grb općine donjim saživljenim završetkom dodiruje bijelo paralelno polje. Zastava je pravougaonog  oblika. Odnos između dužine i širine zastave je 1:2.

Član  11.


Grb i zastava Općine Velika Kladuša se zvanično ističu i koriste na slijedeći način:

· grb i zastava - na ulazima u sve zgrade Općinskog organa uprave i isturenih mjesnih (matičnih) ureda,

· na zgradama mjesnih zajednica na području općine,

· na ulazima na području općine iz susjednih općina,

· grb općine se koristi u zvaničnoj prepisci, pozivnicama, vizit-kartama i sličnim dokumentima Općinskog vijeća , Općinskog načelnika , zamjenika i pomoćnika načelnika.

Član 12.


Mjere i tehničke specifikacije u vezi sa likovno-grafičkim rješenjima i dimenzijama grba i zastave Općine Velika Kladuša, regulisat će se posebnom odlukom Općinskog vijeća.

Član 13.


Opće odredbe o upotrebi, proizvodnji i zaštiti grba i zastave iz  Zakona o grbu i zastavi Bosne i Hercegovine (“Sl. glasnik BiH”, br. 1. i 8/98), primjenjuju se i na grb i zastavu Općine Velika Kladuša.

II SAMOUPRAVNI DJELOKRUG OPĆINE

 

Član 14.


Općina je samostalna u odlučivanju o poslovima iz samoupravnog djelokruga određenog Ustavom i Zakonom i podliježe samonadzoru zakonitosti koje obavljaju nadležni organi.

Član 15.


U okviru samoupravnog djelokruga Općina vrši slijedeće poslove :

1.  donosi programe razvoja od značaja za područje Općine,

2.  osigurava uslove za poštovanje i zaštitu ljudskih prava i osnovnih sloboda, u skladu s Ustavom,

3.  osigurava lokalne potrebe stanovništva u oblastima brige o djeci i omladini, obrazovanju i odgoju, radu i zapošljavanju, socijalnoj zaštiti, kulturi, fizičkoj kulturi i sportu, zaštiti životinja i zaštiti bilja.

4.  vodi politiku uređenja prostora, vrši urbanističko planiranje i obezbjeđuje uslove za ekološku zaštitu sredine, u skladu sa zakonom,

5.  vodi politiku uređenja naselja, kvaliteta stanovanja i komunalnih objekata, obavljanja komunalnih i drugih uslužnih djelatnosti,

6.  uređuje i stvara uslove za racionalno iskorištavanje i unapređivanje i zaštitu gradskog građevinskog zemljišta, poslovnog zemljišta i poslovnog prostora,

7.  stara se o izgradnji, održavanju i korištenju lokalnih puteva, ulica i mostova i drugih javnih objekata od interesa za Općinu,

8.  uređuje lokalni javni saobraćaj,

9.  osigurava javni red i mir, zaštitu građana i imovine, u skladu sa zakonom,

10.  upravlja općinskom imovinom,

11.  vodi brigu o turističkim resursima Općine,

12.  osniva ustanove, preduzeća i druge organizacije, radi ostvarivanja privrednih, društvenih, komunalnih, socijalnih i drugih općih interesa i potreba stanovništva,

13.  planira zadatke i preduzima mjere u sprečavanju elementarnih i drugih nepogoda i stvara uslove za otklanjanje posljedica,

14.  osniva organe i upravne organizacije i službe za svoje potrebe i uređuje njihovu organizaciju i rad u skladu sa zakonom,

15.  osigurava uslove rada i lokalnih radio i TV stanica, u skladu sa zakonom,

16.  donosi budžet i završni račun i odlučuje o zaduženju Općine,

17. osigurava vođenje ličnih stanja građana (sve matične evidencije propisane zakonom) biračke spiskove i sve evidencije za potrebe birača,

18. osigurava uspostavljanje i održavanje primjera,  katastra za evidenciju prava na nekretninama, kao i rješavanje imovinsko pravnih odnosa,

19. upravlja dobrima od općeg interesa na području Općine,

20. utvrđuje i raspolaže s rentom koja nastaje na građevinskom zemljištu, 

21. vrši i druge poslove u skladu s Ustavom i Zakonom.

Član 16.


Obavljanje pojedinih poslova iz svoje nadležnosti, Općina može u skladu sa zakonom povjeriti ustanovama, preduzećima i drugim pravnim licima osnovanim radi obavljanja javnih službi u Općini.

Član 17.


Općina vrši poslove u oblasti obrazovanja, kulture, turizma, lokalnog poslovanja, dobrotvorne djelatnosti, radija i televizije i druge poslove koje joj prenesu Kanton, odnosno Federacija Bosne i Hercegovine, u skladu sa Ustavom i zakonom.

III - ORGANIZACIJA OPĆINE

Član 18.


Poslovi lokalne samouprave i upravni poslovi iz djelokruga Općine, kao i poslovi državne uprave koje Kanton odnosno Federacija Bosne i Hercegovine prenese na Općinu, obavlja jedinstveni općinski organ uprave, na način i u skladu utvrđenim zakonom i ovim Statutom.

Član 19.

U cilju obezbjeđenja zakonitog, racionalnog i efikasnog izvršavanja funkcija uprave u okviru općinskog organa uprave, formiraju se općinske službe i upravne organizacije. 


Broj i vrstu općinskih službi za upravu i upravne organizacije, utvrđuje Općinsko vijeće na prijedlog Općinskog načelnika, a u zavisnosti od obima, značaja, povezanosti i srodnosti poslova.

Član 20.


Za obavljanje poslova iz svoje nadležnosti, poslova lokalne samouprave i upravnih poslova iz djelokruga općine te prenešenih poslova kantonalne uprave, u skladu s Odlukom Općinskog vijeća, Općinski načelnik organizira općinske službe u okviru jedinstvenog Općinskog organa uprave.

Član 21.


Unutrašnju organizaciju općinskih službi za upravu utvrđuje Općinski načelnik.


Općinski načelnik je dužan da unutrašnju organizaciju općinskih službi za upravu za izvršenje poslova prenesenih od strane Kantona organizuje u skladu sa instrukcijama nadležnog kantonalnog organa uprave.

Član 22.

Općinskim organom uprave rukovodi Općinski načelnik.


U rukovođenju pojedinim područjima rada Općinskom načelniku pomažu rukovodeći službenici:

· sekretar organa državne službe, 

· sekretar općinskog načelnika,

· pomoćnici općinskog načelnika, koji su istovremeno šefovi pojedinih odjela u skladu s Odlukom o organizaciji općinske uprave.

Član 23.


Sekretara organa državne službe, pomoćnike Općinskog načelnika , šefove pojedinih službi, sekretara Općinskog načelnika, rukovodeće službenike i ostale službenike u Općinskom organu uprave, postavlja Općinski načelnik nakon prethodno pribavljenog mišljenja od Agencije za državnu službu
IV - ORGANI OPĆINE, OVLAŠTENJA I    

        NAČIN RADA

Član 24.

Općina ima Općinsko vijeće i Općinskog načelnika

Općinsko vijeće i Općinski načelnik su organi vlasti u Općini koji svoje funkcije vrše u skladu sa Ustavom, Zakonom i ovim Statutom.

1. OPĆINSKO VIJEĆE
Član 25.


Općinsko vijeće je predstavničko tijelo građana i Općine.

Član 26.


Općinsko vijeće općine Velika Kladuša sastoji se od 28 vijećnika izabranih u skladu s Ustavom, Zakonom i Statutom općine.

Član 27.


Općinske vijećnike biraju, demokratskim putem,  birači na neposrednim i tajnim izborima na cijelom području Općine, na način utvrđen Zakonom.


Prava i dužnosti općinskih vijećnika utvrđuju se Ustavom, Zakonom, Statutom Općine i Poslovnikom o radu Općinskog vijeća.

Član 28.


Za općinskog vijećnika može biti izabran građanin - državljanin Bosne i Hercegovine koji ima prebivalište na području Općine Velika Kladuša i koji ima biračko pravo propisano zakonom Federacije Bosne i Hercegovine koji reguliše ovu oblast.

Nespojive su funkcije Općinskog načelnika, pomoćnika Općinskog načelnika, odnosno općinskog službenika s funkcijom općinskog vijećnika.

Član 29.


Mandat općinskih vijećnika traje četiri godine.

Član 30.

Općinsko vijeće u okviru prava i dužnosti utvrđenih Ustavom i Zakonom : 

1.  priprema i dvotrećinskom većinom donosi Statut Općine i odlučuje o njegovim izmjenama i dopunama, 

2.  donosi odluke i druge propise i opće akte i daje autentično tumačenje tih odluka i propisa, 

3.  dvotrećinskom većinom donosi Budžet i završni obračun budžeta Općine

4.  bira i smjenjuje predsjedavajućeg vijeća, zamjenika predsjedavajućeg vijeća, sekretara Vijeća i članove radnih tijela općinskog vijeća utvrđene Statutom Općine, 

5.  donosi program razvoja, urbanističko-plansku dokumentaciju i usvaja razvojne programe za područje Općine, 

6.  donosi propise o oporezivanju i na drugi način osigurava potrebna financijska sredstva koja nisu u domenu Kantonalne  ili Federalne vlasti, 

7.  osniva javne ustanove i javna preduzeća, kao i druga pravna lica za obavljanje privrednih, društvenih, komunalnih i drugih djelatnosti od interesa za općinu, 

8.  raspisuje referendum,

9.  raspisuje javni zajam i odlučuje o zaduženju Općine, 

10.  imenuje i razrješava predsjednika i članove upravnih i nadzornih odbora javnih preduzeća i ustanova u skladu s aktima tih preduzeća i ustanova,

11.  osniva općinsku upravu, utvrđuje broj i vrstu općinskih službi i upravnih organizacija, 

12.  donosi Poslovnik o radu, 

13.  donosi odluku o nazivu javnih ustanova, javnih preduzeća, dijelova naseljenih mjesta (trgovi, ulice i sl.), uz prethodnu  suglasnost Skupštine Kantona.

14.  razmatra i daje saglasnost na inicijativu građana oko osnivanja, spajanja ili ukidanja mjesnih zajednica na području općine, 

15.  razmatra stanje i donosi odluke iz oblasti : uređenja naselja, kvalitetu stanovanja, funkcionisanje komunalnih objekata i drugih objekata od općeg interesa,

16.  razmatra i analizira stanje i utvrđuje mjere na : zaštiti temeljnih prava građana, sigurnosti građana, zdravstvenoj i socijalnoj zaštiti građana, na unapređenju obrazovanja sportu i kulturi, kao i drugim oblastima od interesa za sve građana općine.

17.  donosi opća akta o nagrađivanju službenika općinske uprave, utvrđuje platne razrede i koeficijente koji se odnose na platne razrede i unutar platnih razreda državnh službenika u skladu sa radnim mjestima u državnoj službi Općinskog organa uprave
18.  odlučuje o dodjeli odlikovanja i drugih javnih priznanja,

19.  vrši i druge poslove utvrđene Ustavom, zakonom i Statutom.

Član 31.


Općinsko vijeće bira iz reda općinskih vijećnika predsjedavajućeg Općinskog vijeća, koji ovu dužnost obavlja profesionalno. 


Predsjedavajući Općinskog vijeća bira se na prvoj konstituirajućoj sjednici većinom glasova općinskih vijećnika, na način i u postupku utvrđenim zakonom i Poslovnikom o radu Općinskog vijeća.


Predsjedavajući Općinskog vijeća bira se na period od 4 godine. 

Član 32.


Predsjedavajući Općinskog vijeća ima zamjenika koji se bira iz reda vijećnika na način i u postupku utvrđenim zakonom i Poslovnikom o radu Općinskog vijeća”.

Član 33.


Predsjedavajući Općinskog vijeća zastupa Općinsko vijeće, saziva i predlaže dnevni red za sjednicu Vijeća, predsjedava sjednicama i potpisuje akta koja donosi Općinsko vijeće. 


Pored nadležnosti iz stava 1. ovog člana, predsjedavajući Općinskog vijeća:

· organizira i prati provođenje Odluka, zaključaka i drugih akata koje je donijelo Vijeće,

· uspostavlja saradnju sa predstavnicima državnih organa organa, ustanova i preduzeća u cilju razrješavanja određenih pitanja putem Općinskog vijeća ili nadležnih tijela vijeća,

· programira, provodi i prati saradnju sa drugim općinama, kantonalnim organima i drugim organima Bosne i Hercegovine, a iz domena Općinskog vijeća,

· sarađuje i predlaže mjere za unapređenje rada mjesnih zajednica na općini,

· prati i predlaže nadležnim organima ostvarivanje prava i obaveza građana,

· sarađuje sa Općinskim načelnikom, službama i drugim organima u interesu efikasnijeg uređivanja odnosa, donošenja odluka na Vijeću i njihovo provođenje,

· organizira , saziva i rukovodi kolegijem Općinskog vijeća,

· obavlja i ostale poslove utvrđene zakonom i Poslovnikom o radu Općinskog vijeća.

U slučaju spriječenosti predsjedavajućeg Općinskog vijeća ovu nadležnost obavlja zamjenik predsjedavajućeg Općinskog vijeća.

Član 34.

Općinsko vijeće donosi odluke većinom glasova izabranih vijećnika.

Statut, budžet i završni obračun budžeta, donose se dvotrećinskom većinom glasova izabranih općinskih vijećnika.


Glasanje je javno, osim slučajeva za koje se Statutom i Poslovnikom Općinskog vijeća određeno tajno glasanje ili kad Vijeće odluči da se o određenom pitanju vrši tajno izjašnjavanje.
Član 35.


Općinsko vijeće ima stalna i  povremena tijela.


Stalna radna tijela Općinskog vijeća su:

· Verifikaciona komisija,

· Komisija za rukovođenje tajnim glasanjem,

· Komisija za propise,

· Mandatsko-imunitetska komisija,

· Komisija za izbor i imenovanje,

· Komisija za vjerska pitanja,

· Komisija za ljudska prava, žalbe i pritužbe,

· Komisija za boračko-invalidsku zaštitu.

· Komisija za utvrđivanje i predlaganje naziva ulica, trgova, javnih ustanova i javnih preduzeća.

· Komisija za odlikovanja i druga javna priznanja

· Komisija za ravnopravnost spolova

· Komisija za pitanja mladih

Radna tijela Vijeća razmatraju prijedloge odluka i drugih akata koja su na dnevnom redu Vijeća i za Vijeće daju svoja mišljenja i prijedloge. 

Radna tijela imaju pravo Vijeću predlagati odluke i druga akta iz svoje nadležnosti.

Stalna i povremena radna tijela Općinsko vijeće imenuje na sjednici većinom glasova izabranih vijećnika, vodeći računa o pravednoj zastupljenosti predstavnika političkih stranaka koje su zastupljene u Općinskom vijeću.

Član 36.


Općinske komisije iz člana 25. ove Odluke imaju naročito slijedeće nadležnosti:

1. Verifikaciona komisija 

· vrši uvid u izborne dokumente o izboru vijećnika u Općinsko vijeće,

· podnesi Izvještaj Općinskom vijeću o verifikaciji mandata vijećnika Općinskog vijeća.

· obavlja i druge poslove iz svoje nadležnosti u skladu sa Statutom Poslovnikom o radu Općinskog vijeća i ostalim propisima 

2. Komisija za rukovođenje tajnim glasanjem

· rukovodi tajnim glasanjem,

· utvrđuje rezultate glasanja za funkcije koje se u skladu sa Statutom i Poslovnikom Općinskog vijeća biraju tajnim glasanjem.

· obavlja i druge poslove iz svoje nadležnosti u skladu sa Statutom Poslovnikom o radu Općinskog vijeća i ostalim propisima 

3. Komisija za propise

· prati provođenje ustava USK , Statuta Općine, Poslovnika o radu Općinskog vijeća i  drugih propisa,

· predlaže Općinskom vijeću i drugim nadležnim organima i organizacijama preduzimanje određenih mjera za sprovođenje Ustava , Statuta Općine i drugih propisa

· obavlja i druge poslove iz svoje nadležnosti u skladu sa Statutom Poslovnikom o radu Općinskog vijeća i ostalim propisima 

4. Mandatno-imunitetska komisija

· prati (Ustav, Statut Općine, Izborni zakon Bosne i Hercegovine i druge propise) u pogledu utvrđivanja razloga za prestanak mandata općinskih vijećnika.,

· utvrđuje u skladu sa Pravilima i propisima PIK-a razloge za prestanak mandata pojedinim vijećnicima kada se to pitanje pokrene od nadležnih organa i institucija.

· predlaže Općinskom vijeću donošenje Odluke o prestanku mandata vijećnicima za slučajeve kada je prestanak mandata propisan Zakonom i Pravilima i propisima PIK-a,

· vrši i druge poslove utvrđene Pravilima i propisima PIK-a, Statutom općine i Poslovnikom općinskog vijeća.

5.  Komisija za izbor i imenovanje

· predlaže izbor i imenovanje , odnosno razrješenje funkcionera koje bira ili imenuje Općinsko vijeće , ako Ustavom Unsko-sanskog kantona , Zakonom , Statutom Općine ili drugim aktom Općinskog vijeća nije određeno da takav prijedlog podnosi drugi organ,

· razmatra prijedloge ovlaštenih predlagača za izbor i imenovanje, odnosno razrješenje funkcionera , koje bira , imenuje ili postavlja Općinsko vijeće i o tome daje mišljenje Općinskom vijeću,

· utvrđuje u skladu sa Zakonom plate i druga lična primanja funkcionera , koje bira ili imenuje Općinsko vijeće,

· obavlja i druge poslove utvrđene Zakonom , Statutom Općine ili drugim aktom Općinskog vijeća i Poslovnikom vijeća.

6. Komisija za vjerska pitanja

· prima i razmatra zahtjeve vjerskih zajednica, udruženja građana i pojedinačno od građana vezano za problematiku iz ove oblasti,

· predlaže Općinskom vijeću donošenje odluka, zaključaka i preporuka iz oblasti vjerskih pitanja na Općini,

· razmatra stanje i predlaže mjere o zaštiti vjerskih organizacija i njihove imovine,

· ima i druge nadležnosti iz ove oblasti utvrđene zakonom i pojedinačnim aktima Vijeća.

7. Komisija za ljudska prava, žalbe i pritužbe

· razmatra sve pristigle žalbe i pritužbe građana i organizacija na rad državnih organa, javnih ustanova, službi i pojedinaca,

· pismenim putem traži informacije i podatke na osnovu navoda iz žalbi i pritužbi od organa, službi ili pojedinaca na kojeg se žalba ili pritužba odnosi,

· razmatra informacije i izvještaje o ostvarivanju i zaštiti ljudskih prava na području Općine, a zatim predlaže mjere iz ove oblasti,

· predlaže Općinskom vijeću informacije o kršenju ljudskih prava i traženje odgovornosti od prekršitelja.

· podnosi krivične prijave nadležnim organima za učestalo kršenje ljudskih prava od strane pojedinaca,

· obavještava podnosioce pismenih zahtjeva o poduzetim aktivnostima i mjerama po žalbama i predstavkama van upravnog postupka,

· obavlja i druge poslove utvrđene Zakonom, međunarodnim normama i općim aktima Općinskog vijeća.

8. Komisija za boračku, invalidsku i socijalnu zaštitu

· razmatra, daje mišljenja i prijedloge na radni materijal koji se upućuje na Vijeće iz oblasti boračke zaštite svih kategorija, iz oblasti invalidske i  socijalne zaštite, iz oblasti dječije zaštite,

· razmatra stanje putem prikupljenih informacija od nadležnih organa i organizacija iz boračke, invalidske, socijalne i dječije zaštite i predlaže nadležnim organima, službenicima i organizacijama odgovarajuće mjere za poboljšanje stanja iz ove oblasti.

· razmatra i predlaže donošenje odluka i drugih akata iz ove oblasti Općinskom vijeću, Centru za socijalni rad i drugim organizacijama koje su nadležne za donošenje odluka ili za upravno rješavanje zahtjeva građana iz ove oblasti,

· obavlja i druge poslove iz ove oblasti utvrđene zakonom i pojedinačnim općim aktima Općinskog vijeća.

9.  Komisija za utvrđivanje i predlaganje naziva: ulica, trgova, javnih ustanova i javnih  preduzeća 

-  razmatra inicijative za izmjene i  dopune odluke o nazivima ulica, trgova, javnih ustanova i javnih preduzeća,

-  predlaže Općinskom vijeću nazive ulica, trgova, j   javnih ustanova i javnih preduzeća,

- podnosi zahtjev za davanje saglasnosti na prijedlog naziva ulica, trgova i javnih ustanova i javnih preduzeća,

- obavlja i ostale poslove iz svoje nadležnosti u skladu s propisima.

10. Komisija za odlikovanja i druga javna priznanja;

· razmatra prispjele inicijative od građana, državnih organa i drugih institucija i poduzeća za dodjelu odlikovanja i drugih javnih priznanja  pojedincima, državnim organima i drugim institucijama i pravnim subjektima za doprinos u razvoju općine, unapređenju ljudskih prava, razvoju nauke , kulture i sporta te poduzetništva ,

· predlaže Općinskom vijeću dodjelu odlikovanja i drugih javnih priznanja pojedincima, državnim organima i drugim institucijama te pravnim subjektima za doprinos iz prethodnog stava

11. Komisija za ravnopravnost spolova:

· razmatra stanje ravnopravnosti spolova na području Općine u svim oblastima života i rada i prati implementaciju zagarantovanih građanskih prava spolova.

· Predlaže Općinskom vijeću i drugim organima poduzimanje potrebnih mjera radi provedbe odredbi propisanih Zakonom o ravnopravnosti spolova u BiH po svim oblastima.

· Razmatra i prikuplja statističke podatke razvrstane po spolu u svim privrednim subjektima, privatnim i državnim preduzećima, državnim i javnim organizacijama i institucijama na području Općine, obezbjeđuje pristup potrebnim informacijama i informiše Općinsko vijeće o stepenu ravnopravnosti spolova na području Općine.

· Predlaže Općinskom vijeću donošenje potrebnih programa mjera, radi podizanja nivoa jednakosti spolova u svim oblastima.

· Sarađuje sa Agencijom za ravnopravnost spolova, Gender centrom F BiH, drugim državnim organima, nevladinim organizacijama i udruženjima. 

· Na zahtjev Općinskog vijeća, nevladinih organizacija, drugih organa, organizacija, udruženja i pojedinaca ili na vlastitu inicijativu ispituje pojedinačne slučajeve kršenja Zakona o ravnopravnosti spolova u BiH.

· Obavlja i druge poslove iz svoje nadležnosti u skladu sa Zakonom, Statutom, Poslovnikom vijeća i drugim propisima.

12. Komisija za pitanja mladih:

· Utvrđuje osnovne principe koordinacije aktivnosti Općinskog vijeća, Općinskog načelnika i Općinskog organa uprave u vezi sa ukupnom problematikom mladih Općine,

· Usklađuje planove i program Općinskog vijeća, Općinskog načelnika i Općinskog organa uprave vezanih za mlade,

· Analizira probleme mladih na području Općine u svim pojavnim oblicima,

· Razmatra projekte/aplikacije formalnih i neformalnih grupa mladih i predlaže ih Općinskom vijeću za sufinansiranje /finansiranje sredstvima iz budžeta Općine,

· Prikuplja i sistematizira bitne podatke o problematici mladih u suradnji sa formalnim i neformalnim grupama s ciljem izrade jedinstvene baze podataka o mladima Općine,

· Inicira izradu i utvrđuje prijedlog principa omladinske politike u skladu sa Evropskom poveljom o učešću mladih u životu na općinskom i regionalnom nivou,

· Pokreće inicijative prema nadležnim organima u cilju donošenja kvalitetnih zakonskih rješenja koja se odnose na pitanja mladih,

· Inicira i organizira sastanke sa predstavnicima formalnih i neformalnih grupa mladih, javne rasprave, tribine i druge oblike komuniciranja na teme od važnosti i interesa mladih i lokalne samouprave,

· Pokreće inicijative i koordinira aktivnosti prema međunarodnim i drugim institucijama o pitanjima od značaja za mlade,

· Donosi, uz suglasnost Općinskog vijeća , svoj godišnji plan i program rada, 

· Obavlja i druge poslove iz svoje nadležnosti u skladu sa Zakonom, Statutom, Poslovnikom o radu Općinskog vijeća , Evropskom poveljom o učešću mladih u životu na općinskom i regionalnom nivou i sa Konvencijom o pravima djeteta.»

Član 37.


Stalna i povremena radna tijela Vijeća, njihov djelokrug i način rada utvrđuje se Poslovnikom o radu Općinskog vijeća i odlukom ili rješenjem o obrazovanju radnih tijela.

Član 38.

Općinski vijećnici i članovi radnih tijela Općinskog vijeća za svoj rad imaju pravo na naknadu troškova, odnosno izgubljene zarade, u skladu s odlukom Općinskog vijeća.

Član 39.


Općinsko vijeće bira, na prijedlog izabranih općinskih vijećnika, sekretara Općinskog vijeća, koji tu dužnost obavlja profesionalno.

Član 40.


Sekretar Vijeća osigurava pripremu sjednica Vijeća i njegovih radnih tijela, pomaže predsjedavajućem Vijeća u pripremi i rukovođenju sjednicama i usklađivanju poslova Vijeća i njegovih radnih tijela, vrši prozivanje vijećnika u Vijeću, stara se o realizaciji poslova i zadataka u vezi sa sjednicama, stara se o obavljanju stručnih i drugih poslova za potrebe Vijeća i njegovih radnih tijela i obavlja druge poslove određene propisima i Poslovnikom o radu Općinskog vijeća.


Za svoj rad odgovara Vijeću.

2.OPĆINSKI NAČELNIK

Član 41.

Općinski načelnik je izvršno - upravni organ vlasti Općine.



Općinski načelnik predstavlja Općinu.

Član 42.


Općinskog načelnika biraju, demokratskim putem, birači na neposrednim i tajnim izborima na cijelom području Općine, na način utvrđen Zakonom.

Svaki birač, u sladu sa Zakonom, može biti biran za Općinskog načelnika.

Općinski načelnik može biti opozvan prije isteka mandata, na način i po postupku utvrđenom Zakonom.

Član 43.


Mandat Općinskog načelnika traje četiri godine. 

Član 44.


Općinski načelnik u obavljanju poslova iz svoje nadležnosti i djelokruga :

1. priprema budžet Općine i druge prijedloge koje razmatra Vijeće i predlaže donošenje propisa i rješavanje  pitanja iz nadležnosti Vijeća 

2. provodi općinsku politiku, izvršava općinske propise i općinske akte i obezbjeđuje izvršenje poslova iz nadležnosti Kantona i Federacije koji su prenešeni na Općinu,

3. Postavlja državne službenike i vrši njihov premještaj na druga radna mjesta u skladu sa Zakonom,

4. osigurava suradnju općinskih službenika sa ombudsmenima,

5. izvještava Vijeće i javnost o svom radu, provođenju općinske politike koju je utvrdilo Vijeće, provođenju propisa i akata Vijeća, i o drugim pitanjima i aktivnostima iz svoje nadležnosti,

6. utvrđuje unutrašnju organizaciju i sistematizaciju radnih mjesta u Općini uz saglasnost Vijeća.

7. rukovodi općinskim organom uprave.

8. U izvršavanju propisa i općih akata, Općinski načelnik donosi: uredbe, naredbe, pravilnik, upustva i druga pojedinačna akta kojima se rješava o pravima, obavezama i pravnim interesima fizičkih i pravnih osoba u prvom stepenu,

9. rješava u upravnim stvarima u prvom stepenu u prenesenim poslovima kantonalne uprave,

10. daje ovlaštenja i propisuje upustva za rješavanje zahtjeva u upravnom postupku pojedinačnim službenicima općinske uprave,

11. izvršava i provodi odluke i zaključke Općinskog vijeća koje se odnose na nadležnost Općinskog načelnika,

12. obavlja i druge poslove utvrđene zakonom i odlukama Općinskog vijeća.

Član 45.


Općinskog načelnika, za slučaj spriječenosti da obavlja dužnost, privremeno mijenja predsjedavajući Općinskog vijeća ili vijećnik kojeg većinom glasova izabere Općinsko vijeće

Član 46.


Općinski načelnik prisustvuje sjednicama Vijeća i radnih tijela i sudjeluje u njihovom radu a izjašnjava se posebnim amandmanima

Općinski načelnik može odrediti svoga predstavnika koji izvršava i obrazlaže prijedlog propisa i drugih prijedloga, o čemu obavještava Vijeće.

Član 47.

Općinski načelnik dužan je omogućiti građanima i pravnim osobama podnošenje prigovora i pritužbi na njegov rad i rad općinskih službi za upravu, kao i na nepravilan odnos zaposlenika kada im se obraćaju radi ostvarivanja svojih prava i interesa ili izvršavanja svojih građanskih dužnosti
Član 48.

Općinski načelnik u obavljanju poslova iz samoupravnog djelokruga Općine ima pravo zadržati od izvršenja akt Vijeća ako ocijeni da je tim aktom povrijeđen zakon ili drugi propis. U tom će slučaju zatražiti od Vijeća da u roku od petnaest dana otkloni uočene povrede. Ukoliko Vijeće to ne učini, Općinski načelnik će u roku od sedam dana obavijestiti organ Kantona ovlašten za nadzor nad zakonitošću rada općinskog organa.

Član 49.


Općinski načelnik odgovoran je za obavljanje poslova iz svoje nadležnosti Općinskom vijeću, a za obavljanje prenesenih poslova iz djelokruga Kantona i Federacije Bosne i Hercegovine njihovim odgovarajućim organima.

Član 50.

Radi izvršavanja poslova iz nadležnosti Općinskog načelnika osniva se Savjet općinskog načelnika.

Savjet općinskog načelnika pomaže Općinskom načelniku u donošenju, stručnom pripremanju i izvršavanju odluka i drugih akata iz njegove nadležnosti, a vrši i druge poslove utvrđene aktom o osnivanju Savjeta.

Sastav i broj članova Savjeta općinskog načelnika utvrđuje Općinski načelnik uz saglasnost Općinskog vijeća.

Član 51.

Za rješavanje pojedinačnih akata na osnovu propisa Općine u drugom stepenu, a koje je rješavao u prvom stepenu Općinski načelnik, imenuje se Komisija za žalbe.

Komisija za žalbe u drugom stepenu sastoji se od predsjednika i 2 člana, a bira se iz sastava vijećnika koji moraju imati najmanje višu stručnu spremu.”

Član 52.


U ostvarivanju odgovornosti Općinskog načelnika, Vijeće može pokrenuti raspravu o pitanjima koja se odnose na njegov rad.


Po provedenoj raspravi o radu i odgovornosti Općinskog načelnika, Vijeće može:

· donijeti zaključak kojim utvrđuje obavezu Općinskom načelniku i smjernice za njegov rad u provođenju općinske politike i propisa.

· Pokrenuti postupak opoziva Općinskog načelnika 

Inicijativa sa obrazloženjem za pokretanje postupka opoziva Općinskog načelnika se može pokrenuti od strane Općinskog vijeća putem 1/3 vijećnika Općinskog vijeća ili 10 % registriranih birača na području Općine.

Općinsko vijeće je dužno sve inicijative za pokretanje postupka opoziva Općinskog načelnika staviti na dnevni red na prvoj narednoj sjednici  Općinskog vijeća.

Odluka o pokretanju postupka opoziva Općinskog načelnika se donosi većinom glasova od ukupnog broja vijećnika u Općinskom vijeću. U slučaju pokretanje inicijative, Općinsko vijeće će donijeti odluku o pokretanju postupka opoziva Općinskog načelnika u roku od 30 dana.

Ako Općinsko vijeće donese odluku o prihvatanju inicijative za pokretanje postupka opoziva Općinskog načelnika , sprovodi se postupak u kojem građani odlučuju neposrednim tajnim glasanjem. Mandat Općinskog načelnika prestaje ukoliko natpolovična većina građana, koji su glasali donese odluku o opozivu Općinskog načelnika.

Odluka građana je obavezujuća za Općinsko vijeće i za Općinskog načelnika.

Nakon izglasavanja opoziva novi izbori za Općinskog načelnika raspisuju se u roku od 60 dana.

Član 53.


Općinski načelnik može podnijeti obrazloženu ostavku na funkciju kada ocijeni da nije u stanju da osigura provođenje Zakona, utvrđene politike, propisa i drugih akata Vijeća.

Član54.


Ukoliko mjesto Općinskog načelnika, zbog ostavke, ostane upražnjeno, Općinsko vijeće će pokrenuti proceduru za izbor Općinskog načelnika u skladu sa Zakonom u roku d 60 dana.

V - NEPOSREDNO ODLUČIVANJE 

      GRAĐANA LOKALNIM POSLOVIMA

Član 55.


U poslovima iz samoupravnog djelokruga Općine građani sudjeluju :

· neposrednim odlučivanjem na referendumu, 

· davanjem građanske inicijative nadležnom Općinskom organu,

· neposrednim odlučivanjem na mjesnim zborovima građana u skladu sa zakonom i Statutom.

Član 56.


Referendum raspisuje Vijeće za područje Općine ili dijela Općine radi odlučivanja :

· o raspisivanju mjesnog samodoprinosa i

· o drugim pitanjima određenim zakonom.

Član 57.


Prijedlog za raspisivanje referenduma mogu dati : Vijeće, mjesne zajednice, građani putem građanske inicijative, političke organizacije, udruženja građana i druge organizacije.

Član 58.


Postupak održavanja referenduma propisuje se odlukom Vijeća u skladu sa zakonom, i Statutom Općine.

Član 59.


Pravo odlučivanja na referendumu imaju građani koji imaju prebivalište na području Općine i imaju biračko pravo.

Član 60.


Na odluke donesene referendumom u pogledu nadzora i zaštite lokalne samouprave, primjenjuju se odredbe Zakona o lokalnoj samoupravi.

Član 61.


O svakom pitanju iz djelokruga Vijeća građani mogu pokrenuti raspravu putem građanske inicijative.


Broj građana koji mogu pokrenuti građansku inicijativu je najmanje 150 građana koji imaju prebivalište na području Općine, čiji se potpisi moraju ovjeriti kod nadležnog državnog organa.

Član 62.


Općinsko vijeće dužno je da razmotri građansku inicijativu i o njoj donese odluku na prvoj narednoj sjednici, a najkasnije u roku od mjesec dana od dana dostavljanja inicijative Vijeću. 


Odluka se dostavlja podnosiocima građanske inicijative odmah po njenom donošenju.

Član 63.


Na Zboru građana, građani mogu raspravljati o svim pitanjima iz samoupravnog djelokruga Općine, predlagati način rješavanja određenog pitanja i donošenja akta iz djelokruga Vijeća

VI - MJESNE ZAJEDNICE

Član 64.


Mjesna zajednica se osniva kao oblik neposrednog sudjelovanja građana u odlučivanju o lokalnim poslovima.

Član 65.


Građani u mjesnoj zajednici sudjeluju u odlučivanju i odlučuju i razvijaju aktivnosti kojima izražavaju i zadovoljavaju svoje određene zajedničke interese i potrebe u oblastima : uređenja naselja, stvaranja i razvijanja kulture stanovanja, dječije i socijalne zaštite, zdravstvene zaštite, obrazovanja, kulture i fizičke kulture, tehničke kulture, zaštite i unapređenja životne sredine, usklađivanja interesa proizvođača i potrošača, rješavanja sporova koji nastaju u međuljudskim odnosima, komunalnim djelatnostima i u svemu onome što mjesnu zajednicu određuje kao stvarnu zajednicu uzajamnog i solidarnog življenja.


U navedenim oblastima građani odlučuju u granicama utvrđene nadležnosti u okviru mjesne zajednice.

Član 66.


Mjesna zajednica se osniva za jedno naseljeno mjesto, više međusobno povezanih mjesnih naselja ili veći dio većeg naselja, koji u odnosu na ostale dijelove, čini prostornu i urbanu cjelinu u kojoj građani mogu najuspješnije organizirati neposredno odlučivanje i zadovoljavanje potreba iz člana 54. ovog Statuta.

Član 67.


Mjesnu zajednicu osnivaju građani na zboru građana.


Inicijativu za osnivanje mjesne zajednice mogu dati građani i njihove organizacije i udruženja.


Inicijativa se upućuje Općinskom vijeću koje utvrđuje da li su ispunjeni uslovi iz zakona i ovog Statuta za osnivanje mjesne zajednice.


Odluka o prihvaćenoj inicijativi, za koju je Vijeće prethodno utvrdilo da su ispunjeni uslovi za osnivanje mjesne zajednice, smatra se donesenom ako je usvojena većinom glasova na zboru građana.


Potrebna većina građana za odlučivanje o pitanjima utvrđenim odredbama ovog člana je, najmanje 10 % građana sa biračkim pravom glasa.


Odluku o sazivanju zbora građana za prvu Konstituirajuću sjednicu mjesne zajednice, donosi Općinsko vijeće.

Član 68.


Organi mjesne zajednice su: zbor građana, Skupština MZ i Savjet mjesne zajednice.


Sastav i djelokrug rada organa mjesne zajednice, utvrđuje se Statutom svake pojedinačne mjesne zajednice, zavisno o broju stanovnika i teritorijalnom položaju.

Član 69.


Mjesna zajednica svojim Statutom razrađuje i bliže utvrđuje ostvarivanje prava i dužnosti mjesne zajednice i njenu organizaciju, sastav i djelokrug rada pojedinih organa i način predlaganja i izbora građana u organe mjesne zajednice.

Član 70.


Statut mjesne zajednice donose građani na zboru građana mjesne zajednice javnim glasanjem.


Statut je donesen ako za njega glasa više od polovine prisutnih građana na zboru građana mjesne zajednice.

Član 71.


Sredstva za zadovoljavanje zajedničkih potreba u pojedinim oblastima iz djelokruga rada mjesne zajednice, obezbjeđuju se : sredstva građana koja udružuju putem samodoprinosa ili na drugi način, naknada za usluge i drugih prihoda koje svojim aktivnostima ostvaruje mjesna zajednica, prihoda Općine koji se ustupe mjesnoj zajednici, poklona i drugih sredstava.

Član 72.


Odlukom Općine, u skladu sa ovim Statutom, može se mjesnoj zajednici povjeriti obavljanje pojedinih poslova iz samoupravnog djelokruga Općine koji su od neposrednog uticaja na život i rad građana na području mjesne zajednice.

Član 73.


Kada mjesna zajednica ne može obezbijediti neophodna sredstva za obavljanje svojih funkcija kao i za obavljanje poslova koje joj Općina povjeri, Općina će u Budžetu obezbijediti ta sredstva, zavisno o finansijskim i drugim mogućnostima, kao i o interesima koje utvrdi Općinsko vijeće o potrebi finansiranja.

Član 74.


Mjesna zajednica ima svojstvo pravnog lica u pogledu prava i obaveza utvrđenih zakonom i Statutom općine.

VII - SARADNJA SA DRUGIM OPĆINAMA

Član 75.


Općina sarađuje sa drugim općinama na principima dobrovoljnosti i solidarnosti radi ostvarivanja zajedničkih interesa.


Za obavljanje pojedinih poslova Općina može osnovati zajednički organ ili službu sa općinom sa kojom je uspostavila saradnju, u skladu sa Ustavom i zakonom.

Član 76.


Međusobni odnosi i oblici trajne saradnje između Općine i drugih općina uređuje se, po pravilu sporazumom o saradnji.

VIII - OSTALA PITANJA OD ZNAČAJA ZA 

           OSTVARIVANJE  LOKALNE 

    SAMOUPRAVE

1.  FINANSIRANJE I IMOVINA OPĆINE

Član 77.


Općina ima javne prihode :

· od općinskih pristojbi (komunalne takse, administrativne takse i dr.),

· od općinskih poreza (porez od imovine, na naslijeđe i poklone, na dobit i igre na sreću, na promet nepokretnosti i druge, u skladu sa zakonom),

· od donacija,

· od drugih prihoda u skladu s zakonom.

Član 78.


Općini pripada i dio javnih prihoda Kantona koje joj ustupi Kanton, u skladu sa zakonom, kao i prihodi za obavljanje prenesenih poslova od Kantona i Federacije Bosne i Hercegovine na Općinu.

Član 79.


Radi zadovoljavanja potreba građana sredstva se mogu prikupljati na osnovu neposrednog izjašnjavanja građana, u skladu sa zakonom i ovim Statutom.

Član 80.


Općina samostalno raspolaže prihodima koji joj pripadaju.


Općina se može zaduživati i zaključivati ugovore o kreditu.

Član 81.


U Budžetu Općine se iskazuju prihodi i rashodi.


Budžet se utvrđuje na način predviđen zakonom i donosi se za kalendarsku godinu.


Po isteku godine za koju je Budžet donesen, sastavlja se završni račun o izvršenju Budžeta.

Ukoliko se godišnji budžet za narednu godinu ne može donijeti prije početka godine za koju se donosi vodi se privremeno finansiranje i to najduže 3 mjeseca. Odluku o privremenom finansiranju donosi Općinsko vijeće u skladu sa zakonom.

Član 82.


Imovinu Općine sačinjavaju nepokretne i pokretne stvari u vlasništvu Općine i novčana sredstva i prava. Imovinom Općine mora se brižno upravljati u skladu sa propisima i interesima Općine.
Član 83.

Imovinom Općine upravlja Općinsko vijeće.


Općinsko vijeće može ovlastiti Općinskog načelnika da upravlja općinskom imovinom u granicama datih ovlaštenja.

2.  SARADNJA OPĆINSKIH ORGANA UPRAVE I ORGANA KANTONA I  NADZOR I ZAŠTITA PRAVA GRAĐANA NA LOKALNU SAMOUPRAVU

Član 84.


Općinski organ uprave je obavezan na saradnju sa odnosnim organima Kantona. Saradnja obuhvata naročito : međusobno informisanje, razmjenu iskustva, stručnu pomoć, saradnju u vršenju zakonskog upravnog nadzora nad radom općinskog organa u postupku predviđenim Ustavom i zakonom, sve na način kojim se osigurava zaštita i dužnosti Općine utvrđenih zakonom.

Član 85.


Radi ostvarivanja Ustavom, zakonom i ovim Statutom utvrđenih prava osigurava se zaštita građana na lokalnu samoupravu.

Član 86.


Zaštita prava na lokalnu samoupravu obuhvata :

1.  prava građana da putem referenduma i drugih oblika odlučivanja, ličnim izjašnjavanjem i preko slobodno izabranih predstavnika odlučuju o poslovima lokalnog značaja,

2.  prava građana na samoorganizaciju u vjerskim, kulturnim, sportskim i komunalnim oblastima,

3.  prava građana da budu konsultovani o svim pitanjima kada se zakonom uređuju pitanja koja regulišu prava i obaveze Općine,

4.  prava građana da na zborovima građana razmatraju i daju mišljenje u slučajevima kada Kanton ili Federacija želi prenijeti općini pojedine poslove iz svoje nadležnosti.

Član 87.


Svaki građanin i organi općine mogu dati predsjedniku Kantona inicijativu , da Ustavnom sudu Federacije Bosne i Hercegovine podnese zahtjev za ocjenjivanje ustavnosti i zakonitosti propisa i akata organa kojima se povređuju prava građana na lokalnu samoupravu.

3.  PROPISI, OPĆI I DRUGI AKTI OPĆINE

Član 88.


Radi izvršavanja svojih prava i dužnosti Vijeće samostalno donosi propise. Na osnovu ovlaštenja iz zakona, Vijeće može donositi propise za izvršenje zakona.


Općinsko vijeće u okviru svoga djelokruga donosi Statut, druge opće akte, odluke, rezolucije, preporuke, rješenja i zaključke.

Član 89.


Općinski načelnik, u  izvršavanju propisa i općih akata iz samoupravnog djelokruga općine, donosi: uredbe, naredbe, pravilnike, upustva, preporuke, rješenja i zaključke

Član 90.


Odluke i rezolucije donosi samo Općinsko vijeće.

Član 91.


Općinski propisi, općinski akti Općinskog vijeća i Općinskog načelnika, objavljuju se u “Službenom glasniku Općine Velika Kladuša”.


Izuzetno, u hitnim i naročito opravdanim slučajevima, općinski propisi, opći i drugi akti Općinskog vijeća i Općinskog načelnika mogu se objaviti na oglasnoj tabli Općine ili putem sredstava javnog informisanja ili na drugi uobičajan način. U tom slučaju se imaju naknadno, u najkraćem roku, objaviti u “Službenom glasniku Općine Velika Kladuša”.

Član 92.

Općinski propisi, opći i drugi akti Općinskog vijeća i Općinskog načelnika stupaju na snagu, po pravilu, osmog dana po objavljivanju i ne mogu imati povratno dejstvo.


Izuzetno, u hitnim i naročito opravdanim slučajevima, Općinsko vijeće će odrediti da općinski propisi, opći i drugi akt Vijeća stupa na snagu danom objavljivanja.

4.  JAVNOST RADA

Član 93.


Rad općinskog organa uprave je javan ukoliko posebnim propisima  nije drugačije određeno.

Član 94.


Javnost rada općinskog organa uprave obezbjeđuje se javnim održavanjem sjednica, informisanjem putem javnog informisanja, objavljivanjem akata u “Službenom glasniku Općine Velika Kladuša”, objavljivanjem na oglasnoj tabli Općine i na drugi način utvrđen Zakonom o slobodi pristupa informacijama.

5.  DONOŠENJE I PROMJENA STATUTA OPĆINE

Član 95.


Općinsko vijeće odlučuje o donošenju i promjenama Statuta dvotrećinskom većinom glasova Općinskih vijećnika.

Član 96.


Danom stupanja na snagu ovog Statuta prestaju da važe Statut Općine Velika Kladuša (“Službeni glasnik Općine Velika Kladuša”, broj : 2/82, 3/84, 9/89, 8/89, 6/90, 2/91. i 3/97.), Statutarna odluka o organizaciji Općine Velika Kladuša u prijelaznom periodu (“Službeni glasnik Općine Velika Kladuša” broj : 1/94.), Statutarna odluka o izmjenama Statuta Općine Velika Kladuša (“Službeni glasnik Općine Velika Kladuša”, broj : 1/97. i 4/97.), Statut Općine Velika Kladuša («Službeni glasnik Općine Velika Kladuša», broj: 1/98), Odluka o izmjenama i dopunama Statuta Općine Velika Kladuša («Službeni glasnik Općine Velika Kladuša», broj:6/99) i Odluka o izmjenama i dopunama Statuta općine Velika Kladuša («Sl.glasnik općine Velika Kladuša»,broj: 8/00).

Član 97.


Prečišćeni tekst Statuta Općine Velika Kladuša obuhvata: Statut Općine Velika Kladuša-prečišćeni tekst  («Sl.glasnik općine Velika Kladuša», broj:1/01), Statutarnu odluku o dopunama Statuta općine Velika Kladuša («Sl.glasnik općine Velika Kladuša», broj:1/03) i Statutarnu Odluku o izmjenama i dopunama Statuta općine Velika Kladuša  («Sl.glasnik općine Velika Kladuša», broj:8/05) u  kojima su označeni datumi njihovog stupanja na snagu.

Član 98.


Prečišćeni tekst ovog Statuta objavit će se  u “Službenom glasniku Općine Velika Kladuša”.

OPĆINA VELIKA KLADUŠA            PREDSJEDNIK KOMISIJE ZA PROPISE

OPĆINSKO VIJEĆE

        Hasija Mehadžić,s.r.

KOMISIJA ZA PROPISE


Broj: 01-05-227/05

Velika Kladuša, 16.09.2005.godine

Na osnovu člana 13. Odluke o izmjenama i dopunama Poslovnika Općinskog vijeća Općine Velika Kladuša («Službeni glasnik općine Velika Kladuša», broj: 8/05), Komisija za propise Općinskog vijeća Općine Velika Kladuša, na sjednici održanoj dana, 12.09.2005.godine,

u t v r d i l a   j e  

P O S L O V N I K

OPĆINSKOG VIJEĆA OPĆINE 

VELIKA KLADUŠA

(prečišćeni tekst)

I - OSNOVNE ODREDBE

Član 1.

Poslovnikom Općinskog vijeća  općine Velika Kladuša ( u daljnjem tekstu : Poslovnik vijeća) , utvrđuju se prava i dužnosti vijećnika, klubova vijećnika, političkih stranaka zastupljenih u Općinskom vijeću, organizacija i način rada Vijeća, prava i obaveze predsjedavajućeg i drugih funkcionera Vijeća, postupak za izbor i imenovanje i razrješenje, programiranje i usklađivanje rada Vijeća i Općinskog načelnika , ostvarivanje prava i dužnosti vijeća prema ombudsmenima, upotreba jezika i pisma kao i druga pitanja od značaja za rad i funkcionisanje Vijeća.

Član 2.

Općinsko vijeće se organizuje i radi na način propisan Statutom općine Velika Kladuša i ovim Poslovnikom.

Član 3.

Ako neko pitanje organizacije i rada Vijeća nije uređeno ovim Poslovnikom, način rada uređuje se zaključkom Vijeća.
Član 4.

Općinsko Vijeće radi u sjednicama.


Sjednice Vijeća obilježavaju se rednim brojevima.

Član 5.

Općinsko vijeće ima pečat , oblika i sadržaja teksta određenog posebnim propisom.

O upotrebi i čuvanju pečata stara se , u skladu s odgovarajućim propisima , sekretar Općinskog vijeća.

II - PRAVA I DUŽNOSTI VIJEĆNIKA
Član 6.

Općinsko vijeće se sastoji od 28 (dvadesetosam) vijećnika koje biraju, demokratskim putem, birači na neposrednim i tajnim izborima na cijelom području Općine, na način utvrđen zakonom.


Izabrani vijećnici u Općinsko vijeće iz svake stranke su osobe s vrha liste te stranke , prema broju dobivenih glasova. Zamjene za vijećnike vrše se od osoba koje slijede na ostatku liste, prema redoslijedu koji zauzimaju na listi.


Mandat vijećnika u Vijeću je četiri godine, ukoliko Vijeće ne bude raspušteno u skladu s Statutom Općine.

Član 7.

Vijećnik ima pravo i dužnost da prisustvuje sjednici Vijeća i sjednici radnih tijela Vijeća čiji je član i da učestvuje u njihovom radu i odlučivanju , a može da učestvuje i u radu radnih tijela u kojima nije član, ali bez prava odlučivanja.


Vijećnik ima pravo da bude redovito i pravovremeno informisan o svim pitanjima za koja mu je poznavanje potrebno radi obavljanja funkcije i da mu na njegov zahtjev, budu dostavljeni odgovarajući materijali.


Vijećnik je dužan izvršiti zadatke koje mu u okviru djelokruga , povjeri Vijeće ili radno tijelo čiji je član.

Član 8.

Vijećnik koji je spriječen da prisustvuje sjednici Vijeća ili sjednici radnog tijela Vijeća, ili iz određenog  razloga treba da napusti Vijeće , dužan je o tome blagovremeno obavijestiti predsjedavajućeg Vijeća, odnosno predsjedavajućeg radnog tijela i iznijeti razloge zbog kojih odsustvuje.

Član 9.

Vijećnik ima pravo i dužnost da , u okviru prava i dužnosti Vijeća, pokreće inicijative za donošenje i  izmjenu Statuta Općine i drugih propisa i općih akata Vijeća, da pokreće raspravu o izvršavanju ovih akata, da postavlja vijećnička pitanja u okviru djelokruga Vijeća te pokreće inicijative od interesa za građane i političke stranke čije interese neposredno izražava u Vijeću.

Član 10.

Vijećnicima se dostavljaju materijali koji će biti na dnevnom redu sjednice Vijeća i radnih tijela čiji su članovi , kao i materijali namijenjeni za njihovo informisanje.

Član 11.

Vijećnici su dužni čuvati službenu ili vojnu tajnu ili podatke povjerljive prirode i za to su odgovorni.


Predsjedavajući Vijeća i predsjednici radnih tijela Vijeća utvrđuju stepen povjerljivosti materijala koji se dostavljaju vijećnicima, u skladu s posebnim propisima.


Odredbe stava 1. ovog člana , odnose se i na materijale koje načelnik Općine ili drugi organ Općine dostavlja Vijeću sa oznakom određenog stepena povjerljivosti , kao i na podatke koje vijećnik sazna na sjednici Vijeća ili sjednicama radnih tijela u  vezi sa pitanjima koja se razmatraju bez prisustva javnosti.
Član 12.

Vijećnici Općinskog vijeća za obavljanje vijećničke funkcije imaju pravo na vijećnički paušal, odnosno platu, te naknadu određenih materijalnih troškova i druge naknade u skladu sa posebnom odlukom ili posebnim aktom.
Član 13.

Vijećnicima se izdaje vijećnička legitimacija.


Vijećnička legitimacija ne smije se ustupiti drugim osobama , a vijećnici su dužni da se staraju o njenom korištenju i čuvanju.


U vijećničkoj legitimaciji se navodi prezime i ime vijećnika, a u svakoj legitimaciji mora biti slika vijećnika, potpis predsjedavajućeg Vijeća i pečat.

O izdavanju vijećničke iskaznice i o evidenciji izdatih vijećničkih iskaznica, stara se sekretar  Općinskog vijeća.

III - KLUBOVI VIJEĆNIKA

Član 14.
U Općinskom vijeću se mogu obrazovati klubovi vijećnika političkih stranaka zastupljenih u Vijeću.

Klubovi vijećnika obrazuju se kao oblik djelovanja vijećnika u Vijeću, posebno u pripremama sjednica Vijeća i utvrđivanja prijedloga dnevnog reda sjednice, odnosno razmatranje radnog materijala za sjednicu.
Član 15.
Klub vijećnika ima predsjednika koji koordinira rad sa ostalim klubovima vijećnika, predsjedavajućim Vijeća i sekretarom.

Član 16.
Općinsko vijeće obezbjeđuje uvjete za rad klubova vijećnika i obavljanje administrativno-tehničkih i drugih poslova.

IV KOLEGIJ OPĆINSKOG VIJEĆA

Član 17.


Na nivou Općinskog vijeća organizuje se Kolegij Općinskog vijeća kao koordinaciono-organizaciono tijelo Vijeća.


Kolegij Općinskog vijeća čine: predsjedavajući Općinskog vijeća, zamjenik predsjedavajućeg Općinskog vijeća, sekretar Općinskog vijeća, i predsjednici klubova političkih stranaka zastupljenih u Vijeću.

Član 18.


Predsjedavajući Općinskog vijeća je predsjedavajući Kolegija.


Zamjenik predsjedavajućeg Općinskog vijeća, u slučaju spriječenosti predsjedavajućeg Općinskog vijeća, predsjedava sjednicama Kolegija.

Član 19.


Sjednice Kolegija održavaju se prema potrebi, naročito radi pripreme sjednica Općinskog vijeća i koordiniranja rada klubova vijećnika, kao oblika djelovanja vijećnika u Vijeću, a saziva ih predsjedavajući Općinskog vijeća ili njegov zamjenik u slučaju spriječenosti predsjedavajućeg Općinskog vijeća.

Član 20.


Sjednicama Kolegija po pravilu prisustvuje Općinski načelnik kao ovlašteni predlagač materijala za Općinsko vijeće.

Član 21.


Način rada, kao i druga pitanja od značaja za rad Kolegija, regulisat će se posebnim Upustvom predsjedavajućeg Općinskog vijeća.

Član  22.


Za svoj rad članovi Kolegija imaju pravo na naknadu troškova, odnosno izgubljene zarade, u skladu sa odlukom Općinskog vijeća

V- ORGANIZACIJA I NAČIN RADA

1.Konstituisanje Općinskog vijeća

Član 23.
Općinsko vijeće će prvi put biti sazvano najkasnije 30 dana nakon objavljivanja rezultata izbora, ili u drugom roku propisanom Zakonom.

Sazivanje prve sjednice Vijeća vrši predsjedavajući , odnosno u njegovoj odsutnosti zamjenik , prethodnog saziva i predsjedava sjednicom do izbora novog predsjedavajućeg Vijeća.

Član 24.
Verifikaciju mandata novoizabranih vijećnika predlaže Verifikaciona komisija.


Verifikaciona komisija se sastoji od predsjednika i 4 člana.


Verifikaciona  komisija u obavljanju svoje dužnosti vrši uvid u izborne dokumente o izboru vijećnika , a zatim podnosi izvještaj Vijeću na pretres.

Član 25.
Vijeće pretresa izvještaj Verifikacione komisije.

Glasanje o izvještaju vrši se u cjelini ako Verifikaciona komisija nije osporila ni jedan mandat.

U slučaju da je neki mandat osporen , prvo se glasa u cjelini o nespornim mandatima, a zatim o svakom spornom mandatu posebno.





Član 26.
Odluka o verifikaciji mandata vijećnika donosi se većinom glasova ukupnog broja vijećnika u Vijeću.

Član 27.
Poslije verifikacije mandata vijećnici daju SVEČANU izjavu na sjednici Općinskog vijeća.

Tekst SVEČANE izjave glasi:

“SVEČANO IZJAVLJUJEM DA ĆU POVJERENU DUŽNOST OBAVLJATI SAVJESNO, PRIDRŽAVATI SE USTAVA I ZAKONA BOSNE I HERCEGOVINE , FEDERACIJE BOSNE I HERCEGOVINE I UNSKO-SANSKOG KANTONA, STATUTA OPĆINE VELIKA KLADUŠA, ZALAGATI SE ZA LJUDSKA PRAVA I SLOBODE I DA ĆU U SVIM PRILIKAMA ŠTITI INTERESE DŽAVE BOSNE I HERCEGOVINE , FEDERACIJE BOSNE I HERCEGOVINE, UNSKO-SANSKOG KANTONA I  OPĆINE VELIKA KLADUŠA, TE RAVNOPRAVNOST NARODA I GRAĐANA KOJI U NJIMA ŽIVE”.

Nakon davanja Svečane izjave , vijećnik potpisuje tekst izjave iz prethodnog stava.

Član 28.
Verifikacijom mandata i davanjem svečane izjave u Vijeću, vijećnik stiče prava i dužnosti vijećnika utvrđene Ustavom  Kantona, Zakonom , Statutom Općine i ovim Poslovnikom.

Član 29.

Nakon izvršene verifikacije vijećnika, predsjedavajući na sjednici Vijeća utvrđuje da li postoji kvorum za rad i o tome obavještava vijećnike.


Kvorum za sjednicu postoji ako sjednici prisustvuje većina od ukupnog broja vijećnika u Vijeću.

2.Predsjedavajući i sekretar Općinskog vijeća

Član 30.
Općinsko vijeće ima predsjedavajućeg Općinskog vijeća koji ovu funkciju obavlja profesionalno.


Predsjedavajući Općinskog vijeća bira se na prvoj konstituirajućoj sjednici većinom glasova Općinskih vijećnika na način i po postupku utvrđenim Zakonom, Statutom i ovim Poslovnikom.

Član 31.

Općinsko vijeće ima sekretara koga, na prijedlog Komisije za izbor i imenovanje, imenuje Vijeće javnim glasanjem.

Član 32.

Predsjedavajući Vijeća zastupa Općinsko vijeće, učestvuje u pripremi sjednica Vijeća, saziva i predsjedava joj, pokreće razmatranje pitanja iz djelokruga Vijeća na sjednicama, stara se o ostvarivanju programa rada Vijeća i o tome obavještava Vijeće, stara se o primjenjivanju ovog Poslovnika, o ostvarivanju načela javnosti o radu Vijeća i njegovih radnih tijela, o ostvarivanju prava i dužnosti vijećnika u Vijeću, o odnosima i saradnji Vijeća sa drugim kantonalnim organima, potpisuje akta koje donosi Vijeće i obavlja druge poslove određene propisima i ovim Poslovnikom.

Član 33.

Ako je predsjedavajući odsutan ili spriječen , predsjedavajućeg zamjenjuje zamjenik predsjedavajućeg, kojeg bira Općinsko Vijeće na način i po postupku predviđen za izbor predsjedavajućeg Vijeća.

Član 34.

Sekretar općinskog Vijeća osigurava pripremu sjednica Vijeća i njegovih radnih tijela, pomaže predsjedavajućem Vijeća u pripremanju i rukovođenju sjednicama i u usklađivanju poslova Vijeća i njegovih radnih tijela, vrši prozivanje vijećnika u Vijeću, stara se o realizaciji poslova i zadataka u sjednicama, stara se o obavljanju stručnih i drugih poslova za potrebe Vijeća i njegovih radnih tijela i obavlja druge poslove određene propisima i ovim Poslovnikom, kao i one koje mu povjeri Vijeće, a za svoj rad odgovoran je Vijeću.


U slučaju da je sekretar spriječen da prisustvuje sjednici Vijeća, predsjedavajućem vijeća u rukovođenju sjednicom pomaže vijećnik kojeg odredi predsjedavajući Vijeća.

3. Radna tijela Općinskog vijeća
Član 35.

Za razmatranje pitanja koja su od interesa za Vijeće, za razmatranje nacrta i prijedloga odluka i drugih akata Vijeća kao i za pripremanje i obavljanje drugih poslova za Vijeće, obrazuju se stalna
i povremena radna tijela Vijeća.

Član 36.

Radna tijela Vijeću daju mišljenje , podnose prijedloge i izvještavaju Vijeće o pitanjima iz svog djelokruga, a odlučuju samo o pitanjima koja su im ovim  Poslovnikom ili odlukom Vijeća data u neposrednu nadležnost.


Stalna radna tijela obrazuju se ovim Poslovnikom ili odlukom Vijeća , a povremena radna tijela obrazuju se odlukom ili zaključkom Vijeća.

Član 37.

Radna tijela Općinskog vijeća imaju predsjednika i određen broj članova koji se biraju iz reda vijećnika, a izuzetno mogu biti birani iz reda stručnih i naučnih radnika.


Broj članova radnog tijela određuje se prilikom izbora radnog tijela.

Član 38.

Kao stalna radna tijela obrazuju s komisije, a sastav komisije predlaže komisija za izbor i imenovanja.


Inicijativu za obrazovanje povremenog radnog tijela Općinskog vijeća pokreće predsjedavajući Općinskim vijećem  i svaki vijećnik u Općinskom vijeću.

Član 39.

Predsjednik radnog tijela organizuje rad radnog tijela ,predlaže dnevni red , saziva sjednice radnog tijela i predsjedava im, potpisuje akta koja donosi radno tijelo i sarađuje sa predsjednicima drugih radnih tijela.

Član 40.

Predsjednika radnog tijela u slučaju njegove odsutnosti ili spriječenosti , zamjenjuje član radnog tijela koga odredi radno tijelo.

Član 41.

Radno tijelo radi u sjednici.


Sjednicu radnog tijela saziva predsjednik radnog tijela po vlastitoj inicijativi, a dužan je da sazove sjednicu kada to zatraži predsjedavajući Općinskim vijećem ili općinski načelnik.

Član 42.

Ako predsjednik radnog tijela ne sazove sjednicu kad je to dužan učiniti, sjednicu će sazvati predsjedavajući Vijećem.


Radno tijelo može da radi  ako sjednici prisustvuje većina članova radnog tijela, a zaključke donosi  većinom prisutnih članova.

Član 43.

Sjednici radnog tijela općinskog Vijeća prisustvuje općinski načelnik, odnosno rukovodilac općinske službe koga on odredi kada se na sjednici razmatra prijedlog općinskog načelnika.


O radu na sjednici radnog tijela, vodi se zapisnik.

Član 44.

Općinsko vijeće imenuje komisije kao stalna radna tijela i to:

1)  Verifikaciona komisija od pet članova,

2)  Komisija za rukovođenje tajnim glasanjem od tri člana,

3)  Komisija za propise od sedam članova,

4)  Mandatno-imunitetska komisija od tri člana,

5)  Komisija za izbor i imenovanja od pet članova,

6)  Komisija za vjerska pitanja od pet članova,

7)  Komisija za ljudska prava, žalbe i pritužbe od pet članova i 

8)  Komisija za boračku, invalidsku i socijalnu zaštitu od pet članova”

9)  Komisija za utvrđivanje i predlaganje naziva: ulica, trgova, javnih ustanova i javnih preduzeća od devet članova,

10)  Komisija za odlikovanja i druga javna priznanja od pet članova

11)  Komisija za ravnopravnost spolova od pet članova

12)  Komisija za pitanja mladih od pet članova

Član 45.
Radna tijela iz člana 39. ovog Poslovnka , imenuju se Odlukom  Općinskog vijeća.


Odlukom o imenovanju radnog tijela utvrđuje se njegov sastav i djelokrug rada u skladu s Zakonom, Statutom općine i Poslovnikom rada Općinskog vijeća.

Član 46.


Ukoliko se u komisiju biraju članovi iz reda naučnih , stručnih i javnih radnika, broj članova je manji od broja iz reda vijećnika.

VI - PROGRAMIRANJE RADA VIJEĆA

Član 47.


Vijeće donosi program rada za kalendarsku godinu.


Program rada čine pitanja iz djelokruga Vijeća koja će se razmatrati na sjednicama Vijeća.


Radna tijela Vijeća, pri utvrđivanju svojih obaveza i zadataka , pridržavaju se Programa rada Vijeća.

Član 48.

Programom rada se utvrđuju poslovi i zadaci Vijeća , njihov osnovni sadržaj i način izvršavanja.


Programom  rada se utvrđuju nosioci poslova i zadataka utvrđenih Programom, pitanja koja se stavljaju na javnu raspravu i rokovi za razmatranje pojedinih pitanja na sjednicama Vijeća.

Član 49.

U pripremama za izradu programa rada pribavljaju se prijedlozi i mišljenja o pitanjima koja treba unijeti u program rada od vijećnika, radnih tijela Vijeća, klubova vijećnika, načelnika općine i drugih organa i organizacija.

Član 50.

Na osnovu primljenih prijedloga i sugestija Načelnik općine priprema i utvrđuje nacrt programa rada Vijeća koji se upućuju Vijeću.


Nacrt programa rada upućuje se radnim tijelima Vijeća, klubovima vijećnika i drugim organima i organizacijama radi davanja mišljenja i sugestija.


Nacrt programa rada razmatra se na sjednici Vijeća.

Član 51.

Na osnovu rasprave na sjednici Vijeća i primljenih mišljenja i prijedloga o nacrtu Programa rada, predsjedavajući i sekretar Općinskog vijeća utvrđuju prijedlog programa rada i podnose ga Općinskom vijeću.


Program rada usvaja Općinsko vijeće i objavljuje se u “Službenom glasniku općine Velika Kladuša”.

VII - SJEDNICA OPĆINSKOG VIJEĆA

1.Sazivanje sjednice , predlaganje i utvrđivanje dnevnog reda
Član 52.

Sjednicu Vijeća saziva i predlaže dnevni red predsjedavajući Vijeća.


Poziv za sjednicu Vijeća upućuje se vijećnicima osam dana prije dana određenog za održavanje sjednice.


Izuzetno u hitnim slučajevima, predsjedavajući Vijeća može da sazove sjednicu i u roku kraćem od osam dana , a dnevni red za ovu sjednicu da predloži na samoj sjednici.

Član 53.

Predsjedavajući saziva sjednicu samoinicijativno, na prijedlog Općinskog načelnika, radnog tijela Općinskog vijeća ili na prijedlog jedne petine vijećnika.


Ukoliko predsjedavajući ne sazove sjednicu Općinskog vijeća u roku od osam dana od dana podnošenja prijedloga od strane vijećnika iz prethodnog stava, sjednicu će sazvati zamjenik predsjedavajućeg Vijeća.

Član 54.

Predsjedavajući vijeća unosi u prijedlog dnevnog reda pitanja koja su Vijeću podnijeli ovlašteni predlagači.


S pozivom na sjednicu, vijećnicima se pored prijedloga dnevnog reda, dostavljaju i materijali pripremljeni za sjednicu i zapisnik sa prethodne sjednice Vijeća.

Član 55.

Dnevni red sjednice Vijeća utvrđuju se na početku sjednice.


Svaki vijećnik , kao i drugi ovlašteni predlagači , imaju pravo da predlože dopunu dnevnog reda sjednice, s tim što se mora obrazložiti hitnost ovog prijedloga.

Član 56.

Prije nego što predloži dnevni red, predsjedavajući utvrđuje da li postoji kvorum za rad i o tome obavještava vijećnike.


Kvorum za sjednicu čini većina od ukupnog broja vijećnika u Vijeću, osim ako za odlučivanje o određenim pitanjima Statutom općine, Zakonom i ovim Poslovnikom nije drukčije određeno.

Član 57.


U radu sjednice Vijeća učestvuju Načelnik, rukovodeći radnici koje odredi Načelnik te gosti koje pozove Predsjedavajući u skladu sa ovim Poslovnikom , ali bez prava odlučivanja.



Član 58.

Vijećnik, odnosno učesnik sjednice Vijeća, može da govori pošto zatraži i dobije riječ od predsjedavajućeg.


Prijave za učešće u raspravi mogu da se podnose do zaključenja pretresa.


Predsjedavajući daje riječ redom kojim su se vijećnici ili učesnici sjednice prijavili.

Član 59.

Vijećniku  koji želi da govori o povredi Poslovnika ili o povredi utvrđenog dnevnog reda predsjedavajući daje riječ čim je ovaj zatraži. Govor tog vijećnika ne može trajati duže od pet minuta. Poslije iznesenog prigovora, predsjedavajući daje objašnjenje , a ako vijećnik nije zadovoljan objašnjenjem, o tome se rješava na sjednici bez date rasprave.


Ako vijećnik zatraži riječ da bi ispravio navod koji je netačno izložen i koji je povod nesporazuma ili koji je izazvao potrebu objašnjenja, predsjedavajući će dati riječ čim se završi govor onog koji je izazvao potrebu ispravke.


Vijećnik se u tom slučaju mora ograničiti na ispravku , odnosno objašnjenje, a taj govor ne može trajati duže od tri minuta.


Član 60.

Vijećnik, odnosno učesnik u raspravi može da govori samo o pitanjima o kojima se raspravlja po utvrđenom dnevnom redu ,a ako se udalji od dnevnog reda , predsjedavajući će ga upozoriti da se drži dnevnog reda, odnosno oduzeti mu riječ, ako se i poslije upozorenja ne drži dnevnog reda.

Član 61.

Trajanje izlaganja vijećnika i drugih učesnika nije ograničeno, ako ovim Poslovnikom nije drukčije određeno.


Predsjedavajući može prekinuti rad na sjednici na prijedlog predsjednika kluba vijećnika , kada ocijeni da je to potrebno radi obavljanja konsultacija vijećnika u klubu.

3.Tok sjednice
Član 62.

Kad utvrdi da postoji kvorum za rad sjednice Vijeća, predsjedavajući otvara sjednicu.


Ako predsjedavajući utvrdi da na početku ili u toku sjednice ne postoji kvorum, odložiće sjednicu za jedan sat , a ako i tada ne postoji kvorum odložiće sjednicu za određeni dan s istim prijedlogom dnevnog  reda, o čemu se pismeno obavještavaju samo oni vijećnici koji nisu prisutni sjednici.

Član 63.

Vijeće utvrđuje dnevni red sjednice. O predloženom dnevnom redu predsjedavajući , po potrebi , daje objašnjenje.

Predsjedavajući Vijeća , svaki vijećnik , radno tijelo Vijeća i Načelnik općine mogu na sjednici predložiti da se određeno pitanje ne uvrsti u dnevni red kao i to, da se određeno pitanje uvrsti u dnevni red sjednice, ali sa obrazloženjem.

Vijeće prvo odlučuje o prijedlogu iz prethodnog stava.

Član 64.
Prije utvrđivanja dnevnog reda predsjedavajući pita vijećnike imaju li primjedbe na zapisnik sa prethodne sjednice.

O osnovanosti primjedaba na zapisnik odlučuje se na sjednici bez pretresa. Nakon toga predsjedavajući konstatuje da je usvojen zapisnik uz eventualno usvojene primjedbe.

Član 65.

Na sjednici se vodi pretres o svakom pitanju dnevnog reda prije nego se o njemu odlučuje, osim ako je ovim Poslovnikom određeno da se o nekom pitanju odlučuje bez pretresa.


Pretres se može voditi kao opći pretres i pretres o pojedinostima.


U toku općeg pretresa raspravlja se o načelu i mogu da se iznose mišljenja, traže objašnjenja i pokreću sva pitanja u pogledu rješenja datih u prijedlogu.


U toku pretresa o pojedinostima raspravlja se o prijedlogu po dijelovima ili po članovima, ako se tako odluči.


U toku pretresa o pojedinostima raspravlja se i o eventualnim amandmanima.


Predsjedavajući Vijeća podnošene prijedloge vijećnika iznosi u pravilu po redoslijedu kojim su iznešeni, a može se odlučiti da se prijedlozi razmatraju po grupi pitanja koja čine jednu cjelinu.


Pretres zaključuje predsjedavajući kad utvrdi da više nema govornika.


Po zaključivanju pretresa o prijedlogu akta, Vijeće može prijedlog akta usvojiti,  odbiti ili vrati predlagaču na dopunu.


Odluke i drugi akti su doneseni kad se usvoje na sjednici vijeća.

Član 66.

Predstavnik kluba vijećnika može tražiti pauzu po pojedinom pitanju.


O zahtjevu i trajanju pauze iz prethodnog stava odlučuje Vijeće većinom prisutnih vijećnika na sjednici.
Član 67.

Po iscrpljenom dnevnom redu , a prije zaključenja sjednice Vijeća, prelazi se na postavljanje vijećničkih pitanja i odgovora na postavljena vijećnička pitanja.

Član 68.

U ostvarivanju vijećničke funkcije, vijećnik ima pravo, u okviru djelokruga vijeća, da postavlja pitanja načelniku općine , rukovodećim radnicima općinske uprave i drugim organima uprave i organizacijama i zajednicama koje vrše javna ovlaštenja.

Pitanja se postavljaju pismeno preko predsjedavajućeg vijeća ili usmeno na sjednici vijeća, s tim da i usmeno postavljeno pitanje poslije sjednice Vijeća u pismenom obliku dostavi se sekretaru Vijeća.

Odgovor na postavljeno vijećničko pitanje daje se pismeno u pravilu na prvoj narednoj sjednici 

Vijeća, a može se dati i usmeno po postavljenom pitanju neposredno na samoj sjednici. 

Član 69.

Vijećnik koji nije zadovoljan odgovorom može postaviti dopunsko pitanje ili predložiti Vijeću da se za narednu sjednicu Vijeća na tu temu dostavi informacija sa prijedlogom mjera.

4.  Održavanje reda

Član 70.
Red na sjednici obezbjeđuje predsjedavajući.

Za povredu reda na sjednici predsjedavajući može vijećnika opomenuti ili mu oduzeti riječ.

Opomena će se izreći vijećniku koji na sjednici svojim ponašanjem ili  govorom narušava red i odredbe ovog Poslovnika.

Vijećniku će se oduzeti riječ ako je na istoj sjednici bio dvaput opomenut da se pridržava reda i odredaba ovog Poslovnika.

Član 71.
Predsjedavajući može narediti da se iz sale za sjednice udalji svaka osoba osim vijećnika.

Osobe koje po službenoj dužnosti prisustvuju sjednici dužne su, u pogledu narušavanja reda, izvršavati naredbe predsjedavajućeg.

Ako predsjedavajući ocijeni da ne može održati red na sjednici, odlučiće o prekidu sjednice i o nastavku rada kad se za to steknu uslovi, s tim da prekid sjednice ne može trajati duže od jednog sata.

5.Odlučivanje
Član 72.
Vijeće može punovažno odlučivati ako sjednici prisustvuje većina od ukupnog broja vijećnika u vijeću, ako Statutom i ovim Poslovnikom nije drukčije utvrđeno.

Odluke se donose većinom glasova od ukupnog broja vijećnika u Vijeću, ako Statutom i ovim Poslovnikom nije drukčije određeno.

Član 73.

Glasanje je javno , osim ako Statutom i ovim Poslovnikom nije utvrđena obaveza tajnog glasanja.

Član 74.
Glasanje se vrši dizanjem ruke ili poimenično.

Glasanje dizanjem ruke vijećnici obavljaju tako, što se na poziv predsjedavajućeg izjašnjavaju ko je za prijedlog , ko je protiv prijedloga i uzdržava li se ko od glasanja.

Poimenično glasanje se obavlja ako predsjedavajući ocijeni da je to potrebno kako bi se otklonile sumnje u tačnost rezultata glasanja.

Poimenično glasanje obavlja se tako što se svaki prozvani vijećnik izjašnjava za prijedlog ili protiv prijedloga, ili se uzdržava od glasanja.

Kad prozivanje bude završeno ponovo se pozivaju vijećnici za koje u spisku nije označeno da su glasali.

Prozivanje obavlja sekretar Vijeća.

Član 75.
Po završenom glasanju predsjedavajući utvrđuje i objavljuje rezultate glasanja te zaključuje je li prijedlog o kome se glasalo prihvaćen ili odbijen.

Član 76.
Ako se glasanje obavlja tajno, postupkom glasanja rukovodi Komisija za rukovođenje tajnim glasanjem.

Tajno glasanje se vrši glasačkim listićima.

Glasački listići su iste veličine, oblika i boje , a na svaki listić utisnut je pečat Općinskog  vijeća.

Kandidati na glasačkom listiću poredani su u odnosu na prezime abecednim redom .

Ispred imena svakog kandidata upisan je redni broj.

Član 77.
Svaki vijećnik dobija jedan glasački listić.

Predsjedavajući se stara da svaki vijećnik dobije glasački listić i  po potrebi objašnjava način glasanja.

Glasanje se vrši zaokruživanjem broja ispred imena kandidata za koga se vijećnik odluči.

Svaki vijećnik lično stavlja presavijen glasački listić u glasačku kutiju.

Pošto svi prisutni vijećnici glasaju, Komisija za rukovođenje tajnim glasanjem utvrđuje rezultate glasanje na osnovu predanih listića u sali u kojoj se održava sjednica.

Glasački listić iz koga se ne može utvrditi za koga je vijećnik glasao, smatra se nevažećim.

Predsjedavajući objavljuje rezultate glasanja.

6.Posebne odredbe o postupku za izbor i 

   imenovanja

Član 78.
Postupkom izbora rukovodi predsjedavajući Vijeća , a postupkom izbora predsjedavajućeg Vijeća, rukovodi zamjenik predsjedavajućeg Vijeća.

Član 79.
Tajnim glasanjem Vijeće bira i razrješava predsjedavajućeg Vijeća.

Izbor predsjedavajućeg vijeća vrši se na osnovu liste kandidata koju predlaže Komisija za izbor i imenovanje nakon konsultacija sa predsjednicima klubova vijećnika čiji su kandidati vijećnici.

Na način i po postupku iz prethodnog stava, vrši se izbor zamjenika predsjedavajućeg.

Član 80.
O prijedlogu za izbor i imenovanje glasa se za svakog kandidata posebno.

Izuzetno iz prethodnog stava , za izbor članova radnih tijela Vijeća , glasanje se obavlja na osnovu liste u cjelini.
Član 81.
Ako je za izbor predsjedavajućeg vijeća predložen jedan kandidat, izabran je kandidat koji je dobio potrebnu većinu glasova.

Ako kandidat iz prethodnog stava nije dobio potrebnu većinu glasova, ponavlja se cijeli izborni postupak.

Izborni postupak se ponavlja i ako lista kandidata nije dobila potrebnu većinu glasova.

Novi izbor se obavlja na osnovu novog prijedloga kandidata za članove radnih tijela Vijeća.

Član 82.
Ako je predloženo više kandidata nego što se bira, izabran je kandidat koji je dobio nadpolovičnu većinu.

Ako ni jedan od dva kandidata ne dobije nadpolovičnu većinu , glasanje će se ponoviti za dva kadidata koji su dobili najveći broj glasova.

Ako u ponovljenom glasanju dva kandidata dobiju isti broj glasova, ponavlja se cijeli izborni postupak.

Član 83.
Prije ponovnog glasanja predloženi kandidati mogu odustati od kandidature , a podnosilac prijedloga kandidature povući kandidaturu.

Član 84.
Rješenje o izboru odnosno imenovanju donosi se većinom glasova ukupnog broja vijećnika u Vijeću.

Glasanje o prijedlogu za izbor odnosno imenovanje je javno , osim ako Statutom općine , Zakonom ili ovim Poslovnikom nije drukčije određeno ili ako Vijeće odluči da se izbor odnosno imenovanje vrši tajnim glasanjem.
Član 85.
Prijedlog za izbor odnosno imenovanje sekretara Vijeća , predsjednika i članova radnih tijela kao i nosioca ostalih funkcija koje bira odnosno imenuje Vijeće , a na osnovu liste na kojoj broj kandidata odgovara broju koji se bira odnosno imenuje, podnosi Komisija za izbor i imenovanje.

Funkcioneri koje bira , odnosno imenuje Vijeće , prije stupanja na dužnost daju pred Vijećem svečanu izjavu u tekstu koji je ovim Poslovnikom utvrđen za vijećnike.

Član 86.
Odredbe ovog Poslovnika koje se odnose na postupak izbora, imenovanja, shodno se primjenjuju i na postupak razrješenja.

7. Zapisnik

Član 87.
O radu sjednice Vijeća vodi se zapisnik

Zapisnik sadrži osnovne podatke o radu na sjednici , a naročito o iznesenim prijedlozima i donesenim zaključcima.

U zapisnik se unosi i rezultat glasanja o pojedinim pitanjima.

Vijećnik koji je na sjednici izdvojio mišljenje može da traži da se bitni dijelovi njegove izjave unesu u zapisnik.

Član 88.
Zapisnik se sastavlja odmah po završetku sjednice i upućuje svim vijećnicima najkasnije sa pozivom na narednu sjednicu .

O sastavljanju zapisnika stara se sekretar Vijeća.

Član 89.
Svaki vijećnik ima pravo da na narednoj sjednici stavi primjedbu na zapisnik, o čemu se odlučuje bez rasprave.

Ako se primjedbe usvoje , u zapisniku će se izvršiti odgovarajuće izmjene.

Zapisnik na koji nisu stavljene primjedbe, ili u kome su prema usvojenim primjedbama izvršene izmjene, smatra se usvojenim.

Zapisnik potpisuju predsjedavajući i sekretar Vijeća.

O čuvanju zapisnika sa sjednica Vijeća stara se sekretar Vijeća.

Član 90.
Na sjednici Vijeća vrši se tonsko snimanje, odnosno vode se stenografske bilješke.

 Svaki vijećnik ima pravo da izvrši redakciju svog izlaganja bez unošenja bitnih izmjena u tekstu i izostavljanja pojedinih riječi.

Tekst tonskog snimka, odnosno stenografske bilješke čuvaju se u Vijeću, o čemu se stara sekretar Vijeća.

VIII - AKTI VIJEĆA

1.Opće odredbe o aktima

Član 91.

Općinsko vijeće donosi odluke, planove , programe , budžet i završni račun općine, rezolucije,  naredbe, rješenja, upustva , zaključke , preporuke i smjernice.

Stalna radna tijela Vijeća donose zaključke, a mogu donositi rješenja i naredbe kada su za to posebno ovlašteni.
Član 92.
Odluka se donosi kao akt vršenja prava i dužnosti Općinskog vijeća , kao akt izvršavanja zakona i kao akt utvrđivanja unutrašnje organizacije i odnosa u Općinskom vijeću.

Odluka mora sadržavati pravni osnov na kojem se zasniva.

Član 93.
Akti kojima se utvrđuje unutrašnja organizacija , rad i odnosi u općinskom Vijeću ili vrše druga opća ovlaštenja, donose se u obliku odluke, poslovnika ili pravilnika.

Član 94.
Planove i programe Općinskog vijeća, Vijeće donosi radi ostvarivanja zajedničkih ciljeva i interesa  privrednog  i društvenog razvoja Općine.

Član 95.
Budžetom Općine utvrđuju se svi prihodi i rashodi Općine u skladu sa Zakonom.

Član  96.

Rezolucijom Općinsko vijeće ukazuje na stanje , probleme i potrebe, utvrđuje politiku koju treba sprovoditi u Općini , određujući istovremeno način i mjere za sprovođenje politike.

Član 97.
Preporukom se izvršava stav Općinskog vijeća o pojedinim pitanjima i ukazuje na potrebu određenog ponašanja.
Član 98.
Smjernicom Općinskog vijeća usmjerava se rad općinskog načelnika u pogledu sprovođenja utvrđene politike i općih akta Općinskog vijeća, izvršavanja zakona, daju upute za izvršavanje drugih poslova iz njegovog djelokruga ili na drugi način usmjerava rad općinskog načelnika i općinske uprave.

Član 99.
Zaključkom Općinsko vijeće u okviru svog djelokruga:

-zauzima stavove i izvršava mišljenje o pitanjima o kojima je raspravljalo,


-daje saglasnost ili potvrđuje pojedine akte kada je to propisom određeno,


-uređuje unutrašnje odnose u Vijeću ako oni  nisu uređeni ovim Poslovnikom ili drugim aktom Općinskog vijeća.

Član 100.

Rješenjem se rješava pojedini konkretni slučaj.

Član 101.

Naredbom se po ovlaštenju iz Zakona i drugih Propisa, radi izvršavanja njihovih pojedinih odredaba, naređuje ili zabranjuje određeno postupanje u određenoj situaciji koja ima šire ili opće značenje.

2. Potpisivanje i objavljivanje akata

Član 102.

Akte koji su doneseni na sjednici vijeća potpisuje predsjedavajući Vijeća, odnosno zamjenik predsjedavajućeg ako je predsjedavao sjednicom..


Akte koje donose radna tijela Vijeća, potpisuje predsjednik radnog tijela Vijeća.

Član 103.

Izvornikom akata smatra se onaj tekst akta koji je usvojen na sjednici Vijeća.


Na izvornike akata stavlja se pečat Vijeća.


O izvornicima akata, stavljanju na njih pečata, njihovom čuvanju i evidenciji , stara se sekretar Vijeća.

Član 104.
Odluke i druga akta Vijeća, nakon što budu ispunjeni uslovi iz Statuta Općine , objavljuju se u “Sl.glasniku općine Velika Kladuša”.

O objavljivanju odluka i drugih akata, kao i o dostavljanju zaključaka donesenih na sjednici Vijeća , stara se sekretar Vijeća.

Član 105.
Ispravke štamparskih grešaka u objavljenom tekstu odluke, drugog propisa ili općeg akta Vijeća, poslije sravnavanja sa izvornikom, daje sekretar Vijeća po prijedlogu za ispravku štamparskih grešaka organa koji je nadležan za staranje  o izvršavanju tih akata.

3.Postupak za donošenje odluka.
a) Opće odredbe o postupku za donošenje odluka
Član 106.
Postupak za donošenja odluka obuhvata razmatranje nacrta i prijedloga odluka, ako ovim Poslovnikom nije drukčije propisano.

Član 107.
Inicijativu za donošenje odluke mogu pokrenuti građani,  preduzeća i druga pravna lica.

Inicijativa se dostavlja predsjedavajućem Vijeća, koji je upućuje nadležnim radnim tijelima Vijeća.

Inicijativu prethodno razmatra nadležno radno tijelo Vijeća i o sjednici radnog tijela se obavještava i podnosilac inicijative.

Zaključkom o prihvatanju inicijative određuje se način pripremanja i nosioci izrade nacrta odluke.

Zaključak iz prethodnog stava kao i zaključak o ne prihvatanju inicijative dostavlja se i podnosiocu inicijative.

b) Nacrt odluke
Član 108.
Nacrt odluke može podnijeti svaki vijećnik, klubovi vijećnika, radno tijelo Vijeća i Načelnik općine.

Nacrt odluke treba da bude izrađen tako da se u njemu formulišu  u vidu pravnih odredaba , rješenja koja se predlažu.

Pojedine odredbe mogu se dati u jednoj ili više varijanti.

Nacrt odluke treba da sadrži obrazloženje u kome se navodi osnov za donošenje odluke , razlozi zbog kojih treba donijeti odluku, načela na kojima treba da se urede odnosi u odgovarajućoj oblasti , financijska i druga sredstva potrebna za sprovođenje odluke, način njegovog obezbjeđenja i objašnjenje pravnih rješenja sadržanih u nacrtu.

Uz  nacrt odluke podnosi se i potrebna dokumentacija.

Kad se nacrtom odluke vrše izmjene ili dopune odluke, uz nacrt se prilaže i tekst odredaba odluke koje se mijenjaju, odnosno dopunjuju.

Član 109.
Nacrt odluke dostavlja se predsjedavajućem Vijeća koji ga upućuje nadležnim radnim tijelima, ako je u djelokrugu tih radnih tijela određeno da ga razmatraju.

Član 110.
Pretres nacrta odluke na sjednici Vijeća je po pravilu jedinstven .

Ako vijeće ocijeni da nije potrebno da se odluka donese, zaključkom odbija nacrt.

Ako nadležno radno tijelo da mišljenje da nacrt odluke nije u skladu sa Ustavom, Zakonom  ili Statutom općine , Vijeće će prethodno zauzeti stav o mišljenju tog radnog tijela.

Član 111.
Po završenom pretresu, Vijeće zaključkom utvrđuje da prihvata nacrt odluke i da nacrt može poslužiti kao osnova za izradu prijedloga odluke sa stavovima i primjedbama na nacrt odluke koji su izložili vijećnici na sjednici vijeća, te zaključak s tim stavovima dostavlja., podnosiocu nacrta da ih uzme u obzir prilikom izrade prijedloga odluke.

c) Javna rasprava o nacrtu

Član 112.
Kad Vijeće prihvati nacrt odluke može odlučiti , ako je riječ o pitanjima koja su posebno značajna za građane , preduzeća i druga pravna lica da nacrt odluke ili pojedina pitanja iz tog nacrta stavi na javnu raspravu.

Član 113.
Ako Vijeće odluči da nacrt odluke ili pojedino pitanje iz tog nacrta stavi na raspravu , Vijeće zaključkom određuje obim i nivo javne rasprave, radno tijelo  vijeća koje će organizirati i voditi javnu raspravu , potrebna financijska sredstva i izvore sredstava za organiziranje i provođenje javne rasprave , rok provođenja javne rasprave i način prikupljanja i sređivanja mišljenja i prijedloga iz javne rasprave.

Član 114.
O rezultatima javne rasprave radno tijelo iz prethodnog člana podnosi izvještaj Vijeću koji sadrži rezultate javne rasprave  sa iznesenim prijedlozima i mišljenjima o pojedinim pitanjima.

Izvještaj se dostavlja predlagaču akta i vijećnicima u Vijeću.

Predlagač odluke je dužan da u prijedlog odluke uzme u obzir prijedloge i mišljenja sadržane u izvještaju radnog tijela o rezultatima javne rasprave, kao i da obrazloži razloge zbog kojih eventualno nije prihvatio pojedine prijedloge i mišljenja koji su izneseni u javnoj raspravi.

Član 115.
Odredbe ovog Poslovnika koje se odnose na javnu raspravu o nacrtu odluke shodno se primjenjuju i na javnu  raspravu o nacrtima drugih propisa ili općih akata  Vijeća.

d) Prijedlog odluke
Član 116.

Prijedlog odluke podnosi se u obliku u kome se donosi odluka.


Obrazloženje prijedloga sadrži pored pitanja iz člana 103. Ovog Poslovnika , pitanja koja se prijedlogom rješavaju, izmjene i dopune koje su izvršene u odnosu na nacrt odluke te primjedbe i prijedloge na nacrt odluke koji nisu prihvaćeni i iz kojih razloga nisu prihvaćeni.

Član 117.

Na donošenje prijedloga odluke Općinskom vijeću shodno se primjenjuju odgovarajuće odredbe ovog Poslovnika koje se donose na nacrt odluke.

Podnosilac prijedloga odluke može predložiti odgodu pretresa prijedloga u čemu Vijeće odlučuje na istoj sjednici.

Podnosilac prijedloga odluke može da do zaključenja pretresa, povuče svoj prijedlog odluke.

d) Amandmani 

Član 118.


Pravo predlaganja amandmana ima svaki ovlašteni predlagač odluke.

Član 119.

Prijedlog za izmjenu i dopunu prijedloga odluke podnosi se u obliku pismenog amandmana s obrazloženjem, a ako amandman sadrži odredbu kojom se angažiraju financijska sredstva , podnosilac amandmana je dužan da ukaže na izvore ovih sredstava.


Amandman se podnosi predsjedavajućem Vijeća u roku koji ne može biti kraći od tri dana od dana određenog za  održavanje sjednice Vijeća.


Podnosilac prijedloga odluka može da podnosi amandmane do završetka pretresa prijedloga odluke, a načelnik može podnositi amandmane do završetka pretresa i na prijedlog odluke koju on nije podnio. Na amandmane predlagača odluke, vijećnik može podnijeti amandman do završetka pretresa.

Član 120.

Kad se amandmanom mijenjaju načela na kojima se zasniva odluka ili se angažiraju značajna materijalna sredstva , može se odlučiti da se odloži rasprava radi zauzimanja stavova u klubovima vijećnika kao i povodom amandmana na prijedlog odluke podnesenog u toku pretresa.

Član 121.

Podnosilac prijedloga odluke ima pravo da se izjasni o amandmanu , a općinski načelnik ima pravo da se izjasni o amandmanu i kad nije podnio prijedlog odluke.


Amandman podnosioca prijedloga odluke kao i amandman drugog ovlaštenog predlagača sa kojim se podnosilac prijedloga saglasio, postaje sastavni dio prijedloga odluke.


Usvojeni amandman postaje sastavni dio prijedloga odluke.

e) Donošenje odluke po skraćenom postupku
Član 122.
Kad nije u pitanju složena i obimna odluka podnosilac prijedloga može umjesto nacrta da podnese prijedlog odluke i da predloži da se prijedlog odluke pretresa po skraćenom postupku tj. bez nacrta.


Ako Vijeće ocijeni da nije složena i obimna odluka provesti će pretres prijedloga odluke, a ako ne prihvati prijedlog odluke po skraćenom postupku , sa prijedlogom će postupati kao sa nacrtom i o njemu kao nacrtu odluke će provesti pretres.

f) Donošenje odluke po hitnom postupku
Član 123.

Odluke se po pravilu ne mogu donositi po hitnom postupku.

Po hitnom postupku može da se donese samo odluka kojom se uređuju odnosi i pitanja za čije donošenje postoji neodložna potreba i ako bi donošenje odluke u redovnom postupku moglo da izazove štetne posljedice za općinu.

Prijedlog za donošenje odluke po hitnom postupku može da podnese ovlašteni podnosilac prijedloga koji je dužan da posebno navedene razloge zbog kojih je neophodno da se odluka donese po hitnom postupku .

Član 124.
Vijeće u prijedlogu za donošenje odluka po hitnom postupku odlučuje kao o prethodnom pitanju, prije utvrđivanja dnevnog reda, i ako usvoji prijedlog , prijedlog odluke se unosi u dnevni red i o njemu se odlučuje na istoj sjednici.

Ako vijeće ne usvoji razloge utvrđene ovim Poslovnikom za donošenje odluke po hitnom postupku , o svom zaključku odmah obavještava podnosioca prijedloga odluke, a predlagač odluke može taj prijedlog odluke podnijeti Vijeću kao nacrt odluke u skladu sa odredbama ovog Poslovnika koje se odnose na nacrt odluke.

4. Davanja autentičnih tumačenja odluke
Član 125.

Autentično tumačenje je opći akt kojim se utvrđuje istinitost, vjerodostojnost, izvornost i pravilan smisao nedovoljno jasne odredbe odluke.


Autentično tumačenje se primjenjuje i važi od dana primjene odnosne odredbe odluke za koju se daje autentično tumačenje.

Član 126.

Inicijativu za davanje autentičnog tumačenja Odluke mogu podnijeti građani i pravna lica, a prijedlog za davanje autentičnog tumačenja Odluke podnose ovlašteni predlagači Komisiji za propise, koja o tome podnosi mišljenje Općinskom vijeću.

Podnosilac prijedloga iz prethodnog stava uz prijedlog podnosi i tekst općeg akta za koji se traži autentično tumačenje sa obrazloženjem.

Donešeno autentično tumačenje Odluke objavljuje se u “Službenom glasniku Općine Velika Kladuša.”

5. Prečišćeni tekst odluke i drugog akta

Član 127.

Prijedlog prečišćenog teksta akta Općinski načelnik , koji je odgovoran za sprovođenje tog akta, dostavlja Komisiji za propise radi utvrđivanja teksta.


Prečišćeni tekst akta sadrži integralni tekst akta čiji se prečišćeni tekst utvrđuje.

Član 128.

Prečišćeni tekst akta se primjenjuje od dana kad je objavljen u “Sl.glasniku općine Velika Kladuša”, a važnost njegovih odredaba utvrđena je u aktima koji su obuhvaćeni prečišćenim tekstom akta.


Kad se nakon objavljenog prečišćenog teksta akta Vijeću predloži izmjena ili dopuna akta, ove izmjene i dopune predlažu se na odnosne odredbe u prečišćenom tekstu akta sa navođenjem broja “Sl.glasnika općine Velika Kladuša” u kojem je objavljen prečišćeni tekst akta.

6. Postupak za donošenje ili promjenu Statuta općine
Član 129.
Donošenje Statuta općine može predlagati općinski načelnik i većina vijećnika u Vijeću , a u skladu sa ovim Poslovnikom.

Član 130.
Tekst nacrta i prijedloga Statuta općine priprema Komisija za propise.

Član 131.
Nacrt Statuta općine utvrđuje se dvotrećinskom većinom od ukupnog broja vijećnika u Vijeću i zaključkom se stavlja na javnu raspravu .

U postupku javne rasprave primjenjuju se odredbe ovog Poslovnika koje se odnose na taj postupak u donošenju odluke.

Na osnovu provedene javne rasprave Komisija za propise zajedno sa ovlaštenim predlagačem, priprema prijedlog Statuta koji se dostavlja vijećnicima.

Član 132.
Prijedlog za izmjenu ili dopunu prijedloga Statuta mogu podnijeti Općinski načelnik, Komisija za propise i klubovi vijećnika u Vijeću.

Prijedlog iz prethodnog stava podnosi se predsjedavajućem Vijeća u roku  koji ne može biti kraći od 5 dana od dana određenog za održavanje sjednice Vijeća na kojoj će se o tome raspravljati.

Predsjedavajući vijeća prijedlog za izmjenu ili dopunu prijedloga Statuta dostavlja vijećnicima, ovlaštenim predlagačima i Komisiji za propise radi davanja mišljenja.

Član 133.
Statut općine se donosi dvotrećinskom većinom od ukupnog broja vijećnika  na istoj sjednici na kojoj je razmotren.

Statutarna rješenja o pojedinim pitanjima mogu se dopunjavati i mijenjati statutarnom odlukom.

Promjena Statuta općine i statutarna odluke iz prethodnog stava, vrše se po istom postupku po kome se donosi Statut.

IX - ODNOS OPĆINSKOG NAČELNIKA I 

         OPĆINSKOG  VIJEĆA

Član 134.

Općinski načelnik prisustvuje sjednicama Općinskog vijeća i radnih tijela , sudjeluje u njihovom radu i izjašnjava se o podnesenim amandmanima.

Član 135.

Kada općinski načelnik podnosi Općinskom vijeću prijedlog općeg akta, odnosno drugi prijedlog , obavještava Općinsko vijeće o svom predstavniku , koga je odredio da ga zastupa u postupku donošenja akta.
Član 136.

Općinski načelnik po svojoj inicijativi ili na inicijativu Općinskog vijeća, izvještava Vijeće o svom radu, sprovođenju politike koju je utvrdilo Vijeće , o izvršavanju akata Vijeća , o sprovođenju Zakona , te o drugim pitanjima iz svog djelokruga.

Član 137.

U ostvarivanju odgovornosti Općinskog načelnika, Vijeće može pokrenuti raspravu o pitanjima koja se odnose na njegov rad.

Po provedenoj raspravi o radu i odgovornosti Općinskog načelnika, Vijeće može:

· donijeti zaključak  kojim utvrđuje obavezu Općinskom načelniku i smjernice za njegov rad u provođenju općinske politike i propisa.

· pokrenuti postupak opoziva Općinskog načelnika u skladu sa zakonom.

Član 138.

Općinski  načelnik , ako smatra da nije u stanju da obezbjedi sprovođenje politike, izvršavanje odluka i drugih akata Općinskog vijeća, ili da ne može preuzeti odgovornost za vršenje svoje funkcije , može dati o tome izjavu Općinskom  vijeću u toku rasprave, prije donošenja odluke u Općinskom vijeću.


Ako Općinski načelnik podnese ostavku, tu dužnost , u skladu sa zakonom , do provođenja novih izbora za općinskog načelnika, obavljat će predsjedavajući Općinskog vijeća ili vijećnik kojega za to većinom glasova odredi Općinsko vijeće.

X - JAVNOST RADA

Član 139.

Rad Općinskog vijeća i njegovih radnih tijela je javan.

Vijeće obezbjeđuje javnost rada blagovremenim , potpunim i objektivnim informisanjem javnosti o svom radu.

Vijeće obezbjeđuje pod jednakim uslovima dostupnost informacija  kojima raspolaže svim javnim glasilima , osim informacija koje predstavljaju državnu, vojnu, službenu ili poslovnu tajnu utvrđenu zakonom, odnosno drugim propisima donesenim na osnovu  zakona.

Nacrti , odnosno prijedlozi akata Vijeća , kao i usvojeni akt Vijeća, mogu se u cijelosti objaviti u dnevnoj štampi ili kao posebne publikacije.

Član 140.
Na sjednici Vijeća i na sjednicama radnih tijela  može se odlučiti da se o pitanjima iz člana 11. Ovog Poslovnika raspravlja bez prisustva javnosti

Član 141.
Predstavnici sredstava informisanja imaju pravo prisustvovati sjednicama Vijeća i radnih tijela te obavještavati javnost o njihovom radu.

Na sjednicama iz prethodnog stava može se odlučiti da predstavnici sredstava informisanja mogu prisustvovati sjednici i kada se na njoj raspravlja o nekom pitanju bez prisustva javnosti.

O takvom pitanju predstavnici sredstava informiranja mogu davati za javnost samo ona  obavještenja za koja se to na sjednici odluči.

Član 142.
Pravo je i dužnost sredstava informisanja da iznese informacije o pitanjima koja se razmatraju na sjednici.

Predstavnicima sredstava informiranja blagovremeno  se dostavljaju pozivi za sjednice i osiguravaju uslovi za njihov rad, organiziraju razgovori s predstavnicima predlagača materijala.

O rezultatima rada na sjednicama Vijeća i sjednicama njenih radnih, tijela mogu se izdavati službena saopštenja za štampu i za druga sredstva informiranja , kao i organizirati konferenciju za štampu.

Konferencija za štampu održava se kada to odluči predsjedavajući Vijeća, radno tijelo ili klub vijećnika.

XI-OSTVARIVANJE SARADNJE SA SKUPŠTINOM  BOSNE I HERCEGOVINE , FEDERACIJE BiH, SKUPŠTINOM KANTONA  I OPĆINSKIM VIJEĆNICIMA DRUGIH OPIĆNA

Član 143.

Općinsko vijeće ostvaruje saradnju sa Skupštinom Bosne i Hercegovine, Federacije Bosne i Hercegovine, Skupštinom Unsko-sanskog kantona i općinskim vijećnicima drugih općina i to:

· podnošenjem prijedloga ili inicijative za donošenje Zakona , drugih Propisa i mjera te razmatranjem primjedbi na njih,

· organizovanjem zajedničkih dogovora i savjetovanje o pitanjima od posebnog interesa, te drugim načinima i oblicima saradnje.
Član 144.
Prijedlozi Zakona što ih donosi Skupština Federacije Bosne i Hercegovine , Skupština Unsko-sanskog  kantona, razmatraju se na sjednicama Općinskog vijeća, ukoliko se to zatraži radi davanja mišljenja , primjedbi i prijedloga.

XII - PRIJELAZNE I ZAVRŠENE ODREDBE

Član 145.

Danom stupanja na snagu ovog Poslovnika prestaje da važi Poslovnik Općinskog vijeća u prijelaznom periodu (“Sl.glasnik općine Velika Kladuša”, broj: 1/95), te Poslovnik Općinskog vijeća općine Velika Kladuša (“Sl.glasnik općine Velika Kladuša, broj:3/97), Poslovnik Općinskog vijeća Općine Velika Kladuša («Službeni glasnik Općine Velika Kladuša», broj: 1/98) i Odluka o izmjenama i dopunama Poslovnika Općinskog vijeća Općine Velika Kladuša («Službeni glasnik Općine Velika Kladuša», broj: 8/00).

Član 146.


Prečišćeni tekst Poslovnika Općinskog vijeća Općine Velika Kladuša  obuhvata : Poslovnik Općinskog vijeća općine Velika Kladuša – prečišćeni tekst («Sl.glasnik općine Velika Kladuša»,br.1/98) i Odluku o dopunama Poslovnika Općinskog vijeća Općine Velika Kladuša  («Sl.glasnik općine Velika Kladuša»,br.1/03) i Odluke o izmjenama i dopunama Poslovnika Općinskog vijeća Općine Velika Kladuša  (»Sl.glasnik Općine Velika Kladuša», broj: 8/05)  u kojima je označen dan njihovog  stupanja na snagu.

Član 147.

Prečišćeni tekst Poslovnika Općinskog vijeća općine Velika Kladuša objavit će se u “Sl.glasniku općine Velika Kladuša”.

OPĆINA VELIKA KLADUŠA           PREDSJEDNIK KOMISIJE ZA PROPISE

OPĆINSKO VIJEĆE 

           Hasija Mehadžić,s.r.

KOMISIJA ZA PROPISE





Broj: 01-05-228/05

Velika Kladuša, 16.09.2005.godine

Na osnovu člana 39. točka 3. Zakona o državnoj službi Federacije Bosne i Hercegovine («Sl.novine F BiH», broj: 29/03, 23/04, 39/04 i 54/04), člana 21. stav 1. tačka 17. Statuta Općine Velika Kladuša – prečišćeni tekst («Službeni glasnik općine Velika Kladuša», broj: 1/01, 1/03 i 8/05), Općinsko vijeće općine Velika Kladuša na XII sjednici, održanoj dana 15.09.2005.godine, donijelo je

O D L U K U

o izmjenama i dopunama Odluke o utvrđivanju platnih razreda i koeficijenata državnih službenika u Općinskoj upravi Općine Velika Kladuša

Član 1.


Ovom Odlukom vrše se izmjene i dopune Odluke o utvrđivanju platnih razreda i koeficijenata državnih službenika u Općinskoj upravi Općine Velika Kladuša («Sl.glasnik Općine Velika Kladuša», broj: 06/2005)

Član 2.


U članu 3. Odluke o utvrđivanju platnih razreda i koeficijenata državnih službenika u Općinskoj upravi Općine Velika Kladuša u tački 1. iza riječi: «pomoćnici i sekretar Općinskog načelnika» dodaju se riječi: « i Općinski pravobranilac».

Član 3.


Ova Odluka stupa na snagu danom objavljivanja u «Službenom glasniku Općine Velika Kladuša».

OPĆINA VELIKA KLADUŠA
              PREDSJEDAVAJUĆI

OPĆINSKO VIJEĆE

              OPĆINSKOG VIJEĆA 

                   Sejfo Mustafić,s.r.

Broj:01-05-229/05.





Velika Kladuša, 16.09.2005.god.


Na osnovu člana 21. stav 1. tačka 4. te člana 25. i 26. Statuta Općine Velika Kladuša- prečišćeni tekst («Sl. glasnik Općine Velika Kladuša», broj: 1/01, 1/03 i 8/05) i člana 30,31,32, i 39. Poslovnika Općinskog vijeća Općine Velika Kladuša-prečišćeni tekst («Službeni glasnik Općine Velika Kladuša», broj: 1/01, 1/03 i 8/05), Općinsko vijeće Općine Velika Kladuša na XII sjednici, održanoj 15.09.2005.godine, donijelo je 

O D L U K U

o izboru Komisije za pitanja mladih

Član 1.

Ovom odlukom obrazuje se Komisija za pitanja mladih Općinskog vijeća Općine Velika Kladuša (u daljem tekstu Komisija), kao stalno radno tijelo Općinskog vijeća i utvrđuje njen sastav i djelokrug rada.

Član 2.


Komisija ima predsjednika i četiri člana.

Član 3.


U komisiju su izabrani :

1. Abdić Edina, za člana, 

2. Ćatić Edina, za člana,     

3. Dolić Amina, za člana,

4. Keserović Kenan, za člana i 

5. Melkić Alma, za člana.

Član 4.


Komisija će na svojoj konstituirajućoj sjednici izabrati predsjednika Komisije.

Član 5.


Komisija u svom radu:

· Utvrđuje osnovne principe koordinacije aktivnosti Općinskog vijeća, Općinskog načelnika i Općinskog organa uprave u vezi sa ukupnom problematikom mladih Općine,

· Usklađuje planove i program Općinskog vijeća, Općinskog načelnika i Općinskog organa uprave vezanih za mlade,

· Analizira probleme mladih na području Općine u svim pojavnim oblicima,

· Razmatra projekte/aplikacije formalnih i neformalnih grupa mladih i predlaže ih Općinskom vijeću za sufinansiranje /finansiranje sredstvima iz budžeta Općine,

· Prikuplja i sistematizira bitne podatke o problematici mladih, u suradnji sa formalnim i neformalnim grupama, s ciljem izrade jedinstvene baze podataka o mladima Općine,

· Inicira izradu i utvrđuje prijedlog principa omladinske politike u skladu sa Evropskom poveljom o učešću mladih u životu na općinskom i regionalnom nivou,

· Pokreće inicijative prema nadležnim organima u cilju donošenja kvalitetnih zakonskih rješenja koja se odnose na pitanja mladih,

· Inicira i organizira sastanke sa predstavnicima formalnih i neformalnih grupa mladih, javne rasprave, tribine i druge oblike komuniciranja na teme od važnosti i interesa mladih i lokalne samouprave,

· Pokreće inicijative i koordinira aktivnosti prema međunarodnim i drugim institucijama o pitanjima od značaja za mlade,

· Donosi, uz suglasnost Općinskog vijeća , svoj godišnji plan i program rada, 

· Obavlja i druge poslove iz svoje nadležnosti u skladu sa Zakonom, Statutom, Poslovnikom o radu Općinskog vijeća , Evropskom poveljom o učešću mladih u životu na općinskom i regionalnom nivou i sa Konvencijom o pravima djeteta.

Član 6.


Ova Odluka stupa na snagu danom donošenja a objavit će se u «Službenom glasniku Općine Velika Kladuša».

OPĆINA VELIKA KLADUŠA
             PREDSJEDAVAJUĆI

OPĆINSKO VIJEĆE

             OPĆINSKOG VIJEĆA 

                 Sejfo Mustafić,s.r.

Broj:01-05-230/05.




Velika Kladuša, 16.09.2005.god.

Na osnovu člana 21. stav 1. tačka 4. te člana 25. i 26. Statuta Općine Velika Kladuša- prečišćeni tekst («Sl. glasnik Općine Velika Kladuša», broj: 1/01, 1/03 i 8/05) i člana 30,31,32, i 39. Poslovnika Općinskog vijeća Općine Velika Kladuša-prečišćeni tekst («Službeni glasnik Općine Velika Kladuša», broj: 1/01, 1/03 i 8/05), Općinsko vijeće Općine Velika Kladuša na XII sjednici, održanoj 15.09.2005.godine, donijelo je 

O D L U K U

o izboru Komisije za ravnopravnost spolova

Član 1.

Ovom odlukom obrazuje se Komisija za ravnopravnost spolova Općinskog vijeća Općine Velika Kladuša (u daljem tekstu Komisija), kao stalno radno tijelo Općinskog vijeća i utvrđuje njen sastav i djelokrug rada.

Član 2.


Komisija ima predsjednika i četiri člana.

Član 3.


U komisiju su izabrani :

6. Kajdić Veldina, za člana, 

7. Pilipović Džemila, za člana,

8. Murtić Mujaga, za člana,

9. Dukić Fikret, za člana i 

10. Mušedinović Bisenija, za člana.

Član 4.


Komisija će na svojoj konstituirajućoj sjednici izabrati predsjednika Komisije.

Član 5.

Komisija u svom radu:

· Razmatra stanje ravnopravnosti spolova na području Općine u svim oblastima života i rada i prati implementaciju zagarantovanih građanskih prava spolova.

· Predlaže Općinskom vijeću i drugim organima poduzimanje potrebnih mjera radi provedbe odredbi propisanih Zakonom o ravnopravnosti spolova u BiH po svim oblastima.

· Razmatra i prikuplja statističke podatke razvrstane po spolu u svim privrednim subjektima, privatnim i državnim preduzećima, državnim i javnim organizacijama i institucijama na području Općine, obezbjeđuje pristup potrebnim informacijama i informiše Općinsko vijeće o stepenu ravnopravnosti spolova na području Općine.

· Predlaže Općinskom vijeću donošenje potrebnih programa mjera, radi podizanja nivoa jednakosti spolova u svim oblastima.

· Sarađuje sa Agencijom za ravnopravnost spolova, Gender centrom F BiH, drugim državnim organima, nevladinim organizacijama i udruženjima. 

· Na zahtjev Općinskog vijeća, nevladinih organizacija, drugih organa, organizacija, udruženja i pojedinaca ili na vlastitu inicijativu ispituje pojedinačne slučajeve kršenja Zakona o ravnopravnosti spolova na području Općine,

· Obavlja i druge poslove iz svoje nadležnosti u skladu sa Zakonom, Statutom, Poslovnikom vijeća i drugim propisima.

Član 6.


Ova Odluka stupa na snagu danom donošenja a objavit će se u «Službenom glasniku Općine Velika Kladuša».

OPĆINA VELIKA KLADUŠA
      PREDSJEDAVAJUĆI

OPĆINSKO VIJEĆE

       OPĆINSKOG VIJEĆA 

             Sejfo Mustafić,s.r.

Broj:01-05-231/05.

Velika Kladuša, 16.09.2005.god.


Na osnovu člana 21. stav 1. tačka 4. Statuta Općine Velika Kladuša- prečišćeni tekst («Sl. glasnik Općine Velika Kladuša», broj: 1/01, 1/03 i 8/05) i 111.Poslovnika Općinskog vijeća Općine Velika Kladuša-prečišćeni tekst («Službeni glasnik Općine Velika Kladuša», broj: 1/01, 1/03 i 8/05), Općinsko vijeće Općine Velika Kladuša na XII sjednici, održanoj 15.09.2005.godine, donijelo je 

O D L U K U

o razrješenju člana Komisije za propise

Član 1.

HASIB HODŽIĆ,  iz Velike Kladuše, razrješava se dužnosti člana Komisije za propise Općinskog vijeća Općine Velika Kladuša na vlastiti zahtjev.

Član 2.


Ova Odluka stupa na snagu danom donošenja a objavit će se u «Službenom glasniku Općine Velika Kladuša».

OPĆINA VELIKA KLADUŠA
             PREDSJEDAVAJUĆI

OPĆINSKO VIJEĆE

               OPĆINSKOG VIJEĆA 

                                                                                           Sejfo Mustafić,s.r.

Broj:01-05-232/05.

Velika Kladuša, 16.09.2005.god.


Na osnovu člana 21. stav 1. tačka 4. Statuta Općine Velika Kladuša- prečišćeni tekst («Sl. glasnik Općine Velika Kladuša», broj: 1/01, 1/03 i 8/05) i člana 33. i 111.Poslovnika Općinskog vijeća Općine Velika Kladuša-prečišćeni tekst («Službeni glasnik Općine Velika Kladuša», broj: 1/01, 1/03 i 8/05), Općinsko vijeće Općine Velika Kladuša na XII sjednici, održanoj 15.09.2005.godine, donijelo je 

O D L U K U

o izboru člana Komisije za propise

Član 1.

NUHANOVIĆ NIJAZ iz Velike Kladuše, bira se za člana Komisije za propise Općinskog vijeća Općine Velika Kladuša.


Mandat izabranog člana Komisije traje do okončanja mandata, radnog tijela u koje je isti izabran.

Član 2.


Ova Odluka stupa na snagu danom donošenja a objavit će se u «Službenom glasniku Općine Velika Kladuša».

OPĆINA VELIKA KLADUŠA
             PREDSJEDAVAJUĆI

OPĆINSKO VIJEĆE

             OPĆINSKOG VIJEĆA 

                  Sejfo Mustafić,s.r.

Broj:01-05-233/05.




Velika Kladuša, 16.09.2005.god.


Na osnovu člana 6. Zakona o javnim preduzećima u Federaciji Bosne i Hercegovine (“Sl.novine FBiH”, br.8/05), člana 317. Zakona o privrednim društvima (“Sl.novine FBiH”, br.23/99, 45/00, 2/02,6/02 i 29/03), člana 37. Odluke o usklađivanju Odluke o osnivanju Javnog preduzeća Radio stanica Velika Kladuša sa odredbama Zakona o javnim preduzećima u Federaciji Bosne i Hercegovine («Službeni glasnik Općine Velika Kladuša», broj: 6/05), te člana 21. Statuta Općine Velika Kladuša-Prečišćeni tekst (“Sl.glasnik Općine Velika Kladuša”, br.1/01, 1/03, i 8/05), Općinsko vijeće Općine Velika Kladuša u ulozi Skupštine JP Radio televizija Velika Kladuša d.o.o, na XII sjednici, održanoj 15.09.2005.godine, usvojilo je
S    T    A    T    U    T

JAVNOG PREDUZEĆA RADIO TELEVIZIJA VELIKA KLADUŠA d.o.o.

VELIKA KLADUŠA

I-OSNOVNE ODREDBE

Član 1.

Ovim Statutom Javno preduzeće Radio televizija Velika Kladuša d.o.o. Velika Kladuša (u nastavku teksta: JP RTV Velika Kladuša) uređuje: firmu-naziv i sjedište preduzeća, djelatnost, iznos osnovnog kapitala, predstavljanje i zastupanje, organe upravljanja i rukovođenja, primjenu Etičkog kodeksa, način sticanja dohotka, raspodjele dobiti i načina pokrivanja gubitaka, postupak nabavke u Preduzeću, planiranje poslovanja, investiranje, primjenu knjigovodstvenih, financijskih i računovodstvenih standarda, rezerve preduzeća, zaštitu životne sredine, način promjene oblika preduzeća, postupak donošenja i izmjene Statuta i druga pitanja u  skladu sa Zakonom.

Član 2.

JP RTV Velika Kladuša d.o.o. osnovano je Odlukom o osnivanju JP Radio stanica Velika Kladuša Općinskog vijeća broj: 01-05-170/2000, od 14.12.2000.godine (“Sl.glasnik Općine Velika Kladuša”, br.9/2000), a zatim izvršeno usklađivanje organizacije sa odredbama Zakona o javnim preduzećima u F BiH Odlukom o usklađivanju Odluke o osnivanju JP Radio stanica Velika Kladuša, koja je objavljena u «Sl.glasniku Općine Velika Kladuša”, br. 6/05 na osnovu kojih je Preduzeće  registrirano kod Kantonalnog suda Bihać, pod brojem:U/I-2207/2000, od 21.12.2000.godine i po Rješenju o usklađivanju, br.U/I-520/05, od 01.07.2005.godine.

Član 3.

JP RTV Velika Kladušad d.o.o. je pravno lice koje samostalno nastupa u pravnom prometu, ,obavljajući svoju djelatnost upisanu u sudski registar, radi sticanja dobiti, a obavlja djelatnost od opšteg interesa iz oblasti informisanja.

Član 4.

Preduzeće može osnovati i organizirati dio Preduzeća kao podružnice ili poslovne jedinice koje će u pravnom prometu imati određena ovlaštenja.

Dijelovi Preduzeća, osnovani radi efikasnijeg poslovanja i postizanja boljih poslovnih rezultata, nemaju svojstvo posebnog pravnog lica, već rade i djeluju u ime i za račun Preduzeća.

Član 5.

Preduzeće je dužno organizirati i voditi svoje poslovanje u skladu sa Zakonom, dobrim poslovnim običajima i poslovnom moralu, a s ciljem ostvarivanja opštih interesa zbog kojih je i osnovano.

Član 6.

JP RTV Velika Kladuša d.o.o. može zaključivati ugovore i obavljati druge poslove prometa roba i usluga samo u okviru djelatnosti upisanih u sudski registar.

II –FIRMA I SJEDIŠTE

Član 7.

Firma podrazumijeva naziv pod kojim preduzeće posluje.

Puni naziv Preduzeća je: Javno preduzeće Radio televizija Velika Kladuša d.o.o. Velika Kladuša.

Skraćeni naziv je : JP RTV Velika Kladuša d.o.o.

U svom poslovanju Preduzeće koristi firmu u punom i skraćenom obliku kako je upisana u sudskom registru.

Član 8.

Sjedište JP RTV Velika Kladuša d.o.o. je u Ulici Ibrahima Mržljaka broj 30, Velika Kladuša.

Sjedište Preduzeća može se promijeniti isključivo odlukom Skupštine koja se donosi uz prethodnu saglasnost Osnivača.

Promjena sjedišta Preduzeća obavezno se upisuje u sudski registar.

Član 9.

Preduzeće ima svoj pečat i štambilj.

Pečat je okruglog oblika i sadržava puni naziv i sjedište firme, a u sredini je znak Preduzeća.

Štambilj je pravouglog oblika, a sadrži oznaku i naziv firme, sjedište i tekst koji pobliže označava namjenu upotrebe štambilja.

Član10.

Preduzeće ima svoj znak koji pobliže označava Preduzeće, njegovu djelatnost i sjedište. 

Odluku o utvrđivanju i upotrebi znaka Preduzeća donosi Nadzorni odbor.

Član 11.

Odluku o izradi pečata i štambilja, kao i o upotrebi, čuvanju i uništavanju, donosi direktor  Preduzeća.

Član 12.

Sva poslovna pisma i naružbe Preduzeća, obavezno sadržavaju:

-punu firmu i adresu sjedišta Preduzeća,

-firmu i adresu sjedišta podružnice Preduzeća,

-naziv i sjedište institucije kod koje je i broj pod kojim je Preduzeće upisano u registar,

-broj računa sa nazivom i sjedištem financijske organizacije kod koje Preduzeće drži račun, a ukoliko Preduzeće ima više računa, za svaki od njih,

-porezni broj Preduzeća, šifru djelatnosti i matični broj određen od statističke organizacije.

III –DJELATNOST PREDUZEĆA

Član 13.

Djelatnost, odnosno poslovi JP RTV Velika Kladuša d.o.o. su slijedeći:

92.2092.20 RADIO TELEVIZIJSKA DJELATNOST koja obuhvata:

· emitovanje radio i televizijskog programa,

· proizvodnja radio i televizijskog programa, bez obzira da li je povezana sa njihovim emitovanjem,

Proizvedeni i emitovani programi će biti:

zabavni, propagandni, obrazovni za obučavanje ili informisanje.

Proizvedeni programi mogu biti snimljeni na elektrouređaju koji se mogu prodavati, iznajmiti, čuvati za emitovanje ili ponovo emitovati.

S ciljem sticanja dobiti i uspješnijeg poslovanja, JP RTV Velika Kladuša d.o.o. može se baviti i ostalim sličnim djelatnostima u manjem obimu, ukoliko za to ima uslove i pribavi odobrenje od nadležnog organa u skladu sa Zakonom.

IV-OSNOVNI KAPITAL PREDUZEĆA

Član 14.

Osnovni kapital JP RTV Velika Kladuša d.o.o. Velika Kladuša, iznosi

1. 5.000,00 KM u gotovom novcu

2. 152.132,00 KM u stvarima i pravima

Član 15.

Osnovni kapital iz člana 14.ovog Statuta, jeste 100 % državni kapital, odnosno 100 % udjel Osnivača.

V-ORGANI UPRAVLJANJA PREDUZEĆA

Član 16.

Organi upravljanja JP RTV Velika Kladuša d.o.o. su:

· Skupština

· Nadzorni odbor

· Uprava (menadžment) Preduzeća, i

· Odbor za reviziju

1. SKUPŠTINA PREDUZEĆA

Član 17.

Ovlaštenja Skupštine JP RTV Velika Kladuša d.o.o. vrši Općinsko vijeće Općine Velika Kladuša.

Skupština Preduzeća ima slijedeće nadležnosti:

-imenuje i razrješava članove Nadzornog odbora

-donosi Statut i njegove izmjene i dopune,

-donosi Etički kodeks na prijedlog Nadzornog odbora, 

-razmatra i usvaja plan poslovanja Preduzeća na prijedlog Nadzornog odbora,

-daje saglasnost na cijene proizvoda i usluga iz osnovne djelatnosti Preduzeća,

-donosi odluke o povećanju i smanjenju osnovnog kapitala

-razmatra godišnji obračun i donosi odluku o raspodjeli dobiti odnosno odluku o pokrivanju gubitaka,

-donosi odluke o statusnim promjenama i reorganizaciji Preduzeća,

-donosi odluke o promjeni naziva firme, promjeni sjedišta i o prestanku Preduzeća,

-usvaja godišnji izvještaj o poslovanju preduzeća koji uključuje financijski izvještaj, izvještaj o radu Nadzornog odbora, izvještaj revizora i Odbora za reviziju

-donosi odluku o naknadama članovima Nadzornog odbora i Odbora za reviziju,

razmatra i donosi druge odluke i akta propisana odredbama Zakona o privrednim društvima i Zakona o javnim preduzećima u Federaciji Bosne i Hercegovine.

Član 18.

Općinsko vijeće Općine Velika Kladuša u funkciji Skupštine JP RTV Velika Kladuša d.o.o. Velika Kladuša, razmatra radni materijal i donosi odluke iz nadležnosti propisane članom 17. Statuta, a na prijedlog Nadzornog odbora Preduzeća.

Član 19.

Općinsko vijeće Općine Velika Kladuša u obavljanju poslova iz svoje nadležnosti, a u ulozi Skupštine JP RTV Velika Kladuša d.o.o. Velika Kladuša, postupat će u skladu s Poslovnikom o radu Općinskog vijeća, te odredbama Zakona o privrednim društvima i Zakona o javnim preduzećima u Federaciji Bosne i Hercegovine.

2.NADZORNI ODBOR

Član 20.

Nadzorni odbor JP RTV Velika Kladuša d.o.o. Velika Kladuša sastoji se od tri člana.

U Nadzorni odbor može biti imenovana osoba koja pored općih uslova predviđenih zakonom, ima završenu visoku ili višu školsku spremu društvenog smjera i najmanje 5 (pet) godina radnog iskustva u struci.

Članove Nadzornog odbora imenuje i razrješava Općinsko vijeće na prijedlog Općinskog načelnika, a u skladu s važećim zakonskim i podzakonskim propisima.

Nadzorni odbor se imenuje na period od četiri godine.

Nadzorni odbor odluke donosi većinom glasova ukupnog broja članova Nadzornog odbora.

Član 21.

Za rad u Nadzornom odboru Preduzeće je članovima Nadzornog odbora dužno obezbijediti naknadu u visini koju odredi Općinsko vijeće u funkciji Skupštine JP RTV Velika Kladuša d.o.o.

Prilikom imenovanja članova Nadzornog odbora primjenjivat će se odredbe Zakona o ministarskim, vladinim i drugim imenovanjima i odredbe Zakona o sukobima interesa u institucijama vlasti Bosne i Hercegovine koji su na snazi i u primjeni na dan imenovanja Nadzornog odbora.

Član 22.

Nadzorni odbor ima slijedeće nadležnosti:

-nadzire rad Preduzeća,

-nadzire rad uprave (menadžmenta)

-priprema prijedlog Statuta, njegovih izmjena i dopuna i predlaže ih Skupštini,

-izrađuje Kodeks i ostala akta i odluke koje upućuje na razmatranje i donošenje Skupštini,

-imenuje i razriješava upravu (menadžment)

-vrši izbor kandidata Odbora za reviziju i podnosi Skupštini prijedlog za njihovo imenovanje,

-podnosi Skupštini godišnji izvještaj o poslovanju Preduzeća, koji obavezno sadrži izvještaj revizora, izvještaj o radu Nadzornog odbora i Odbora za reviziju,

-podnosi Skupštini prijedlog plana poslovanja za narednu poslovnu godinu,

-podstiče na odgovornost korištenja i kontrolu imovine i resursa Preduzeća,

-podnosi Skupštini prijedlog za raspodjelu dobiti, odnosno pokrića eventualnih gubitaka,

-razmatra izvještaje o poslovanju po polugodišnjem i godišnjem obračunu sa bilansom stanja i bilansom uspjeha, kao i izvještaj revizora,

-obrazuje povremene komisije i utvrđuje njihov sastav i djelokrug rada,

-dajeUpravi ovlaštenja za aktivnost koje su ograničene zakonom,

daje uputstva i smjernice Upravi za otklanjanje novčanih nepravilnosti u radu,

-razmatra provedbeni propis za postupak javnih nabavki i nadzire njegovo provođenje,

-odobrava kupovinu, prodaju, zamjenu, uzimanje u lizing i druge transakcije imovinom u toku poslovne godine, u obimu do 15 % knjigovodstvene vrijednosti imovine,

-daje prijedlog za vandredno sazivanje Skupštine, u slučaju  bitne i neodložne potrebe za razmatranje stanja u JP RTV Velika Kladuša d.o.o.,

-provodi odluke i zaključke Skupštine,

-obavlja i druge poslove iz svoje nadležnosti utvrđene Zakonom i aktima Skupštine.

Član 23.

S ciljem izvršavanja poslova iz svoje nadležnosti, Nadzorni odbor donosi odluke, zaključke i uputstava, te daje preporuke i zauzima stavove o pitanjima iz svoje nadležnosti.

Sjednice Nadzornog odbora održavaju se po ukazanoj potrebi, a najmanje jednom u tri mjeseca.

Član 24.

Nadzorni odbor ima obavezu organizirati donošenje Poslovnika o radu kojim se osiguravaju operativni i funkcionalni aspekti rada Nadzornog odbora i Uprave, u skladu s odredbama Zakona o javnim preduzećima u Federaciji BiH i Zakona o privrednim društvima.

Član 25.

Nadzorni odbor će utvrditi obavezu i staviti na odgovornost Upravi Preduzeća da organizira izradu vjerodostojnih računovodstvenih evidencija i financijskih iskaza prema međunarodnim računovodstvenim i revizijskim standardima.

Član 26.

Nadzorni odbor ima obavezu i odgovornost za izradu prijedloga Etičkog kodeksa, uputiti isti na donošenje Skupštini, a nakon usvajanja, istog se u cijelosti pridržavati.

Svako kršenje Etičkog  kodeksa predstavlja osnov za razrješenje člana Nadzornog odbora.

3. UPRAVA (MENADŽMENT) PREDUZEĆA

Član 27.

Upravu JP RTV Velika Kladuša d.o.o, čini direktor Preduzeća.

Direktor Preduzeća se imenuje na osnovu prethodno raspisanog javnog konkursa uz mogućnost preispitivanja odluke o imenovanju.

Direktora  imenuje i razrješava Nadzorni odbor uz saglasnost Općinskog načelnika.

Član 28.

Mandat direktora traje četiri godine.

Za direktora Preduzeća može biti imenovana osoba koja, pored općih uslova propisanih zakonom, ispunjava i slijedeće uslove:

-da posjeduje visoku ili višu stručnu spremu ekonomskog, pravnog ili pedagoškog smjera,

-najmanje tri godine radnog iskustva,

-da nema smetnji za imenovanje na dužnost direktora javnog preduzeća propisanih zakonom.

Član 29.

Mandat direktora može prestati i prije isteka mandata u slučajevima:

· pismenom ostavkom direktora,

· prestankom radnog odnosa u Preduzeću,

· iskazivanjem nepovjerenja od strane Nadzornog odbora

· nastupanjem smetnji za obavljanje dužnosti direktora propisanih zakonom.

Član 30.

U slučaju spriječenosti direktora u obavljanju poslova do 30 dana, zamjenjuje ga osoba koju on odredi unutar Preduzeća, a u odsutnosti preko 30 dana, Nadzorni odbor će imenovati vršioca dužnosti direktora.

Član 31.

Uprava Preduzeća ima slijedeće  nadležnosti:

-organizira i vodi poslovanje Preduzeća,

-provodi odluke i zaključke Skupštine i Nadzornog odbora Preduzeća,

-podnosi izvještaje, informacije i analize iz pojedinih oblasti rada Preduzeća na zahtjev Nadzornog odbora,

-izrada i realizacija plana poslovanja,

-provođenje Statuta, Etičkog kodeksa i ostalih akata Preduzeća,

-izrada prijedloga provedbenih propisa za postupak nabavki i provedbi propisa u postupku nabavki,

-izrada prijedloga o raspodjeli dobiti,

-izrada programa za pokriće gubitaka i sanaciju poslovanja Preduzeća,

-zastupanje i predstavljanje Preduzeća

-staranje i odgovornost za zakonitost rada Preduzeća,

-zapošljavanje i otpuštanje zaposlenika u skladu s Pravilnikom o sistematizaciji, Pravilnikom o radu i prema važećim zakonima,

 
-drugi poslovi neophodni oko odgovornog korištenja i kontrole imovine i resursa Preduzeća, planskog ostvarivanja obima poslovanja, ostvarivanja opšteg interesa u poslovanju i u svemu, zakonitog rada Preduzeća.

Član 32.

U postupku predstavljanja i zastupanja Preduzeća direktor je nadležan i ovlašten da zaključuje ugovore u ime JP RTV Velika Kladuša d.o.o, čija stvarna ili procijenjena vrijednost pojedinačno ne prelazi 10.000,00 KM.

Za zaključivanje ugovora ili sklapanja drugog pravnog posla čija pojedinačna vrijednost prelazi 10.000,00 KM, direktor je obavezan prethodno pribaviti saglasnost Nadzornog odbora.

Član 33.

Direktor Preduzeća obavlja poslove iz svoje nadležnosti u interesu Preduzeća i Osnivača, a u skladu s Etičkim kodeksom, odlukama, zaključcima i preporukama Nadzornog odbora i Skupštine. 

Svako kršenje pravila Etičkog kodeksa ili neprovođenje odluka i zaključaka Nadzornog odbora i Skupštine, predstavlja osnov i razlog za iskazivanje nepovjerenja direktoru Preduzeća.

VI-IZVJEŠTAVANJE I OGRANIČENA OVLAŠTENJA

Član 34.

Povezano lice dužno je izbjegavati stvarne i očigledne sukobe interesa sa Preduzećem u ličnim i profesionalnim odnosima.

Povezana lica Preduzeća dužna su vršiti svoje funkcije, izvršavati svoje obaveze uz dužnu pažnju, stručno i savjesno, uz strogu zabranu odavanja poslovne tajne Preduzeća.

Član 35.

Povezanim licima sa Preduzećem, smatraju se:

-direktor Preduzeća, članovi Nadzornog odbora i članovi Odbora za reviziju,

-članovi uže porodice povezanih lica do trećeg stepena srodstva, odnosno lica koja žive u istom domaćinstvu sa povezanim licima,

-pravna lica u kojima povezano lice ima interes

-ostali slučajevi propisani Zakonom o sukobu interesa u institucijama vlasti Bosne i Hercegovine.

Član 36.

Struktura izvještavanja, odnosno hijerarhija u JP RTV Velika Kladuša d.o.o. je kako slijedi:

-Članovi Uprave imaju obavezu izvještavati Nadzorni odbor, 

-Nadzorni odbor vrši nadzor nad Upravom i može tražiti od Uprave dostavljanje pismenog izvještaja o konkretnim aspektima operativnog djelovanja ili o određenim transakcijama. Uprava je dužna takav izvještaj dostaviti najkasnije u roku od 15 dana od zaprimljenog zahtjeva,

-Nadzorni odbor ima pravo opozvati  člana Uprave,

-Nadzorni odbor podnosi izvještaje Skupštini Preduzeća, 

-Skupština ima pravo opozvati člana Nadzornog odbora i Nadzorni odbor u cjelini,

Uprava ima ovlaštenja za opoziv ugovora o radu zaposlenika, odnosno za njegov raskid,

Opoziv pojedinih članova organa upravljanja i ugovor o radu se može provesti isključivo sa odgovarajućom procedurom predviđenom Pravilnikom i u skladu sa važećim zakonskim propisima.

VII – ZASTUPANJE PREDUZEĆA
Član 37.

JP RTV Velika Kladuša d.o.o.  Velika Kladuša zastupa i predstavlja direktor.

Ovlaštenja zastupnika JP RTV Velika Kladuša d.o.o, odnosno njihova ograničenja, biće upisana u registar nadležnog suda,

Zastupnik Preduzeća, u odnosu na Preduzeće koje zastupa, dužan je da se pridržava ovlaštenja datih Statutom i odlukom nadležnih organa.

Zastupnik Preduzeća može, u okviru svojih ovlaštenja, dati drugom licu pismeno punomoćje za zastupanje Preduzeća uz pismenu saglasnost Nadzornog odbora.

U odnosima između JP RTV Velika Kladuša d.o.o. Velika Kladuša i Osnivača, Općinskog vijeća Općine Velika Kladuša, Osnivača zastupa Općinski načelnik.

VIII– USVAJANJE I PRIMJENA ETIČKOG KODEKSA

Član 38.

JP RTV Velika Kladuša d.o.o. Velika Kladuša je dužno, u skladu sa Zakonom o javnim preduzećima u Federaciji BiH, usvojiti Kodeks koji predstavlja integralni dio obaveza i odgovornosti članova Uprave i Nadzornog odbora za cijelo vrijeme trajanja njihovog angažmana u Preduzeću.

Etički kodeks JP RTV Velika Kladuša d.o.o Velika Kladuša sadržavaće pravila o sukobu interesa, povezanim licima, povjerljivosti, fer postupanju, zaštiti i ispravnoj upotrebi sredstava Preduzeća, prijavljivanju nezakonitog ili neetičkog ponašanja, unutrašnjoj trgovini, odobravanju kredita povezanim licima i članovima Nadzornog odbora i ostale odredbe od interesa za uspješno i zakonito poslovanje Preduzeća.

Član 39.

Kršenje pravila usvojenog Etičkog kodeksa preduzeća predstavljat će osnov za opoziv, odnosno otkaz pojedine funkcije na osnovu provedenog disciplinskog postupka.

IX – RASPODJELA DOBITI I NAČIN POKRIVANJA GUBITAKA

Član 40.

U svakoj poslovnoj godini Uprava Preduzeća će na bazi utvrđenog profita izraženog u revidiranom finansijskom izvještaju, utvrđenom u skladu sa vežećim propisima, predložiti raspodjelu dobiti Preduzeća o čemu odluku donosi Skupština.

Prilikom predlaganja o iznosu koji može biti raspoređen, Uprava će voditi računa o instrukcijama datim od starane Odbora za reviziju, te ukupnim obavezama Preduzeća u godini na koju se raspodjela dobiti odnosi, uključujući i iznos neophodan za realizaciju poslovnog plana za narednu finansijsku godinu, kao i iznos neophodan za investicije i očekivano održavanje i rast Preduzeća.

Ukoliko Preduzeće na kraju godine iskaže gubitak, isti se može pokrivati iz obaveznih rezervi Preduzeća, te na druge načine utvrđene zakonom i odlukama Nadzornog odbora i Skupštine Preduzeća.

Uprava Preduzeća nije ovlaštena izdvajati za rezerve više od jedne polovine neto profita raspoloživog za raspodjelu.

X – POSTUPAK NABAVE

Član 41.

Svi postupci nabave od strane Preduzeća biće provedeni uz strogo poštivanje odredaba Zakona o javnim nabavkama i BiH.

Uprava Preduzeća je dužna u pogledu nabave:

-donijeti upustvo i pravilnik koji će regulirati postupak nabave u skladu sa vežećim propisima,

-nadzirati zaposlenike Preduzeća u implementaciji propisa o nabavi, te odredaba uputstava i pravilnika o nabavi Preduzeća,

-učestvovati u radu Komisije za nabavu za sve nabave propisane odredbama važećih propisa o nabavi,

-pripremiti izvještaje o postupcima nabave, zahtjevanim prema važećim propisima o nabavi,

-podnijeti izvještaj o nabavi Odboru za reviziju i Nadzornom odboru u roku od 15 dana od dana zaključenja Ugovora o nabavi.

Član 42.

Nadzorni odbor dužan je u pogledu nabave vršiti:

-nadzor upustava i pravilnika za postupak nabave u smislu usaglašenosti istog sa vežećim propisima o nabavi,

-nadzor nad radom Uprave i zaposlenika u pogledu primjene uputstava i pravilnika o postupku nabave u Preduzeću,

-pregled izvještaja o nabavi te priprema izvještaja o mogućoj prevari i zloupotrebi od strane nadležnih tijela Preduzeća.

Član 43.

U postupku nabave Odbor za reviziju odgovoran je za mjesečni pregled izvještaja o nabavi te pismeno izvještavanje Skupštine ili drugog nadležnog tijela Preduzeća o bilo kakvom kršenju važećih propisa o nabavkama.

Ukoliko Nadzorni odbor, na osnovu izvršne kontrole i pregleda izvještaja, nađe da je u postupku nabave došlo do kršenja važećih propisa o nabavi i Etičkog kodeksa, predložiće trenutno otpuštanje s posla odgovornog lica.

Za provođenje mjera predloženih od strane Nadzornog odbora odgovorna je Uprava Preduzeća.

XI – PLANIRANJE POSLOVANJA PREDUZEĆA

Član 44.

Uprava Preduzeća će koristeći se dobrom poslovnom praksom,  planirati razvoj Javnog preduzeća pripremom godišnjeg plana poslovanja. Nakon usvajanja godišnjeg plana poslovanja isti će biti predočen Općinskom vijeću.

Plan poslovanja Preduzeća će obavezno sadržvati:

-predviđanje prihoda i rashoda,

-troškove poslovanja predviđene za period obuhvaćen planom,

izvor finansija za predviđene troškove poslovanja,

-sve zajmove i kredite čije je uzimanje planirano u periodu koji plan poslovanja obuhvata,

-garancije čije je uzimanje predloženo za osiguranje zajmova, odnosno kredita,

-prijedloge za osnivanje ili kupovinu drugih preduzeća, uključujući i kadrovske potrebe u slučaju osnivanja, odnosno kupovine preduzeća,

-prijedloge za korištenje dobiti i prihoda u periodu obuhvaćenim planom,

-predviđene finansijske i druge izvještaje,

-zapošljavanje, kao i predviđene troškove za to.

Član 45.

Plan poslovanja će za period za koji je donesen, predstavljati osnov poslovnih aktivnosti Preduzeća. Uprava će polugodišnje usklađivati plan poslovanja radi prilagođavanja plana poslovanja tržišnim uslovima, a ako to prilike nalažu, plan se može usklađivati i kvartalno.

XII – OSNIVANJE I KUPOVINA PREDUZEĆA

Član 46.

Preduzeće može osnivati ili kupovati druga preduzeća pod uvjetom da za to postoji odluka Skupštine preduzeća i da su ispunjeni sljedeći uvjeti:

-da je preduzeće koje se osniva ili kupuje direktno vezano za djelatnosti koju javno preduzeće osniva ili kupuje,

-ako će se osnivanjem, odnosno kupovinom drugog preduzeća, ostvariti direktna korist Preduzeću, odnosno, ako će se kupovinom ili osnivanjem novog preduzeća ostvariti racionalnije korištenje postojećih kapaciteta Preduzeća.

XIII-PRIMJENA KNJIGOVODSTVENIH I FINANCIJSKIH STANDARDA

Član 47.

Nadzorni odbor Preduzeća ima obavezu i odgovornost da:

-organizuje pripremu istinitih računovodstvenih izvještaja i financijskih iskaza, sačinjenih u skladu sa međunarodnim računovodstvenim standardima, kao i propisima o računovodstvenim i revizorskim standardima Bosne i Hercegovine, iz kojih su vidljive pozicije Preduzeća koje su otvorene za pregled od strane svih lica koje imaju pravni interes u poslovanju Preduzeća,

-nadzireOodbor za reviziju, te interne revizore u njihovom radu, zadacima i izvještajima,

-nadzire Upravu i primjenu preporuka datih od strane revizora u datim rokovima,

-pregled završnog izvještaja revizora

Uprava ima obavezu i odgovornost da izvršava preporuke revizora u datim rokovima za izvršenje.

XIV-REZERVE JAVNOG PREDUZEĆA

Član 48.

JP RTV Velika Kladuša d.o.o. Velika Kladuša formira obavezne rezerve.U obavezne rezerve se svake financijske godine od dobiti koju Preduzeće ostvari unosi najmanje 5 %, dok rezerve ne dostignu 20 % od ukupnog osnovnog kapitala Preduzeća.

XV-ZAŠTITA ŽIVOTNE SREDINE

Član 49.

JP RTV Velika Kladuša d.o.o. Velika Kladuša je dužno u obavljanju svoje djelatnosti i poslova poduzimati sve mjere zaštite i unapređenja životne sredine u skladu sa važećim propisima.

XVI-ODBOR ZA REVIZIJU

Član 50.

JP RTV Velika Kladuša d.o.o. Velika Kladuša je dužno formirati Odbor za reviziju.

Glavni revizor će imenovati rukovodioca Odjela interne revizije, koji će obavljati funkciju člana Odbora za reviziju bez prava glasa u ovom Odboru.

Član 51.

Odbor za reviziju je sastavljen od tri člana.Član odbora za reviziju ne može biti lice koje ima financijski ili drugi interes u Preduzeću.

Odbor za reviziju ima slijedeće obaveze i odgovornosti:

-imenovati vanjskog revizora,

-imenovati rukovodioca Odjela za internu reviziju na osnovu javnog konkursa za izbor najbolje kvalifikovanog kandidata,

-razmotriti godišnju studiju rizika i plan revizije u kojima su prikazane pojedinosti u pogledu rizičnih područja i revizija koje će se izvršiti,

-razmatra studiju rizika i plan revizije i postiže sporazum sa glavnim revizorom po pitanju obrade,

-osigurati da Odjel za internu reviziju izvrši svoj posao u skladu sa planom revizije,

-osigurati da interne kontrole u Preduzeću budu adekvatne i da funkcioniraju kako je predviđeno,

-osigurati da Odjel za internu reviziju obavlja svoje obaveze u skladu sa međunarodnim revizorskim standardima.

Član 52.

Uprava je dužna i odgovorna za realizaciju preporuka Odbora za reviziju u rokovima koje u pogledu realizacije preporuči Odbor za reviziju.

Rukovodilac Odjela za internu reviziju je dužan i odgovoran za:

-uspostavu Odjela za internu reviziju odgovarajućeg obima potrebnog da se adekvatno obavljaju dužnosti predviđene Statutom,

-ispunjavanje isključive nadležnosti za odabir i rukovođenje licima zaposlenim u Odjelu.

Član 53.

Uprava je dužna i odgovorna:

-za obezbjeđenje adekvatnih objekata s ciljem da se omogući Odjelu za internu reviziju da funkcioniše i da mu omogući neometano obavljanje posla,

-da obezbijedi da, bez izuzetaka, Odjel za internu reviziju ima potpun i cjelovit uvid u svu evidenciju Preduzeća.

Član 54.

Odjel za internu reviziju ima slijedeće dužnosti i odgovornosti:

-podnese godišnju studiju rizika i plan revizije Odboru za reviziju koja sadrži detaljan prikaz rizičnih područja i revizija koje će biti izvršene,

-obavlja svoje dužnosti u skladu sa međunarodnim standardima revizije.

Član 55.

Cjelokupno osoblje Odjela za internu reviziju su zaposlenici Preduzeća.

Organi upravljanja Preduzećem su dužni sarađivati sa članovima Odbora za reviziju te učiniti dostupnim sve dokumente te financijske i računovodstvene iskaze na zahtjev Odbora.

Odbor za reviziju odgovara direktno Skupštini Preduzeća.

XVII-ZABRANJENE I OGRANIČENE AKTIVNOSTI JAVNOG PREDUZEĆA

Član 56.

Preduzeću nije dozvoljeno:

-davanje kredita ili pozajmica zaposlenicima Preduzeća ili trećim licima ili davanje garancija ili osiguranja za kredite,

-davanje donacija u suprotnosti sa važećim propisima,

-isplata plaće zaposlenicima na listi čekanja,

-učešće u postupku nabavke u svojstvu ponuđača bilo kojeg lica koje je pripremilo poziv na tender,

-vršenje izmjena i dopuna bilo kojeg ugovora o nabavci, osim ako nisu izvršene u skladu sa važećim propisima o nabavci,

-prihvat plaćanja sredstvom koje zamjenjuje novac, plaćanje u naturi ili gotovinskom ekvivalentu,

-investiranje tekućih sredstava Preduzeća, osim kada se radi o odobrenim investicijama,

-zaključenje ugovora u vrijednosti većoj od 10.000,00 KM bez saglasnosti Nadzornog odbora.

-obnavljanje ili materijalno mijenjanje postojećih zajmova dodijeljenih povezanim licima ili trećim stranama.

Član 57.

Preduzeće može poduzimati slijedeće aktivnosti samo uz pismenu saglasnost Nadzornog odbora:

-izmirenje duga prema povjeriocu plaćanjem duga trećem licu, ugovor o cesiji, 

-prebijanje duga sa trećom stranom koja je istovremeno povjerilac i dužnik Preduzeća, ugovor o prostoj kompenzaciji,

-izmirenje duga prema Preduzeću u slučaju da dužnik plaća povjeriocu Preduzeća,

-otpis  dugovanja.

Član 58.

Nadzorni odbor i Uprava imaju obavezu i odgovornost da osiguraju da Preduzeće postupa u skladu sa članom 57. Statuta.

STATUT I OSTALA AKTA PREDUZEĆA

Član 59.

Statut Preduzeća je temeljni akt koji se donosi na način i po postupku propisanom zakonom.

Izmjene i dopune Statuta donose se na način i po postupku propisanom za njegovo donošenje.

Član 60.

Preduzeće donosi svoja normativna akta  kojima uređuje: organizaciju, sistematizaciju, radne odnose, disciplinsku odgovornost i druga pitanja propisana zakonom i kolektivnim ugovorom.

XIX-PRIJELAZNE I ZAVRŠNE ODREDBE

Član 61.

Preduzeće ima obavezu najkasnije 30 dana od dana donošenja Statuta, da uskladi ostale akte Preduzeća sa Statutom.

Član 62.

Na pitanja koja nisu regulirana ovim Statutom primjenjivaće se odredbe Zakona o javnim preduzećima u Federaciji BiH, Zakona o privrednim društvima i Zakona o radu, te drugi važeći propisi kojima    se  reguliše poslovanje javnih preduzeća. 

Ovaj Statut stupa na snagu danom donošenja od strane Skupštine preduzeća.

OPĆINA VELIKA KLADUŠA
           
    PREDSJEDAVAJUĆI

OPĆINSKO VIJEĆE

                           OPĆINSKOG VIJEĆA 

        Sejfo Mustafić,s.r.

Broj:01-05-234/05.




Velika Kladuša, 16.09.2005.god.

Na osnovu člana 6. i 20. Zakona o javnim preduzećima u Federaciji Bosne i Hercegovine (“Sl. novine FBiH”, br. 8/05), člana 37. Odluke o usklađivanju Odluke o osnivanju Javnog preduzeća Radio stanica Velika Kladuša d.o.o. Velika Kladuša sa odredbama Zakona o javnim preduzećima u Federaciji BiH (“Sl. glasnik Općine Velika Kladuša”, br.6/05), te člana 21. Statuta Općine Velika Kladuša-Prečišćeni tekst (“Sl.glasnik Općine Velika Kladuša”, br.1/01 i 01/3 i 8/05), Općinsko vijeće Općine Velika Kladuša u ulozi Skupštine JP RTV Velika Kladuša d.o.o, na XII sjednici, održanoj 16.09.2005.godine, donijelo je

E T I Č K I  K O D E K S

Javnog preduzeća Radio televizija Velika Kladuša d.o.o. Velika Kladuša

OPĆE ODREDBE

Ovim Etičkim kodeksom utvrđuje se neophodni minimum zabrana, ograničenih aktivnosti i obaveznog postupanja povezanih lica sa Javnim preduzećem Radio televizija Velika Kladuša d.o.o.Velika Kladuša.

Ovaj Etički kodeks primjenjuje se na:

1. Sve zaposlene u Javnom preduzeću, uključujući i pojedince i zastupnike koje Javno preduzeće imenuje za obavljanje određenih djelatnosti,

2. Sve članove Nadzornog odbora i Odbora za reviziju,

3. Svako javno preduzeće ili pojedinac u čijem posrednom ili neposrednom vlasništvu je najmanje 10% od ukupne sume glasačkih prava Javnog preduzeća.

Smatra se da odnos povezanih lica (u daljem tekstu termin “povezanih lica”ili “povezana lica” u skladu sa kontekstom) postoji u svakom od slijedećih slučajeva:

Načelo 1

Sukob interesa

Povezano lice dužno je izbjegavati stvarne ili očigledne sukobe interesa sa Javnim preduzećem u ličnim ili profesionalnim odnosima.

Sukob interesa javlja se kada lični, odnosno profesionalni interes povezanog lica onemogućava, eventualno može onemogućiti, ili se čini da materijalno onemogućava interes, ili poslovanje Javnog preduzeća ili  sposobnost povezanog lica da ispunjava svoje obaveze i odgovornosti. 

Povezano lice dužno je omogućiti Upravi ili Nadzornom odboru ili drugom nadzornom organu uvid u sve transakcije ili odnose za koje povezano lice opravdano očekuje da bi moglo dovesti do stvarnog ili očiglednog sukoba interesa sa javnim preduzećem.

Javnom preduzeću, prilikom poslovanja, nije dopušteno da povezanim licima nudi povoljnije uvjete od onih koje nudi drugim licima koja nisu povezana sa javnim preduzećem. U smislu ovog stava sljedeća lica se smatraju povezanim licima:

1. Članovi uže porodice povezanih lica do trećeg stepena krvnog srodstva ili tazbine, odnosno, lica koja žive u istom domaćinstvu sa povezanim licima,

2. Pravna lica koja raspolažu glasačkim pravima u Javnom preduzeću,

3. Pravna lica u kojima Javno preduzeće ima udio od najmanje 10 % (ili manje) od ukupne sume glasačkih prava,

4. Pravna lica sa kojima se najmanje 10 % (ili manje) sume glasačkih prava raspolaže povezano lice,

5. Pravna lica u kojima je povezano lice ili članovi uže porodice, prema definiciji u tački 1. ovog stava, član Nadzornog odbora ili Uprave.

Ako bilo koje povezano lice zna ili je moralo znati da je neko drugo povezano lice djelovalo u suprotnosti sa odredbama ovog načela, to povezano lice je o tome dužno odmah obavijestiti Upravu i Nadzorni odbor ili drugi nadzorni organ i ostale nadležne organe.

NAČELO 2.

Korporativne mogućnosti

U ispunjavanju svojih obaveza i odgovornosti povezana lica bi trebala unapređivati legitimne intereseJjavnog preduzeća kada se za to ukaže prilika.

 Sama povezana lica ne bi trebala za sopstvene potrebe koristiti mogućnosti koje se otkriju u ispunjavanju njihovih obaveza i odgovornosti prema Javnom preduzeću, odnosno koristiti imovinu Javnog preduzeća ili informacije ili svoj položaj u svojstvu povezanih lica, radi lične koristi.

Rivalitet povezanog lica sa Javnim preduzećem, u svakom od prethodnih navedenih slučajeva, kojim se nanosi financijska šteta Preduzeću ili preduzećima, nije dozvoljen.

Da li se nekom od prethodno navedenih radnji uzrokuje financijska šteta Preduzeću, utvrdit će Uprava, Odbor za reviziju i Nadzorni odbor na osnovu relevantnih činjenica i okolnosti, uključujući i slučaj u kojem se u lične svrhe koriste mogućnosti Preduzeća, bez obzira da li je Preduzeće prethodno odbilo realizirati tu predloženu mogućnost u sopstvenu korist.

NAČELO 3.

Stručne sposobnosti i savjesno postupanje

Povezana lica javnog Preduzeća dužna su vršiti svoje funkcije, izvršavati svoje obaveze uz dužnu pažnju, stručno i savjesno.

NAČELO 4.

Zaštita i pravilna upotreba imovine Preduzeća

U ispunjavanju svojih obaveza i odgovornosti Nadzorni odbor i Uprava dužni su podsticati na odgovorno korištenje i kontrolu imovine i resursa Javnog preduzeća. Imovinu Preduzeća, u koju spadaju podaci, materijali, zalihe, intelektualna svojina, objekti i postrojenja, softver i ostala imovina koja je ili u vlasništvu, pod zakupom ili se nalazi u posjedu Javnog preduzeća, treba koristiti isključivo u opravdane svrhe Javnog preduzeća.

NAČELO 5.

Povjerljivost

Povezana lica će poštivati povjerljivost podataka do kojih dolaze u ispunjavanju svojih obaveza i odgovornosti, osim u slučajevima u kojima objavljivanje odobri Javno preduzeće ili je takvo objavljivanje zakonski utvrđeno. U povjerljive podatke spadaju, pored ostalog, svi podaci ne javnog karaktera koji mogu biti od koristi konkurentima.

NAČELO 6.

Usklađenost sa zakonom, pravilima i propisima

U izvršavanju svojih obaveza i odgovornosti Nadzorni odbor Uprava dužni su aktivno učestvovati u kontroli provođenja važećih zakona, pravilnika i drugih propisa u Javnom preduzeću. Pored toga, ako bilo koje povezano lice dođe do saznanja o bilo kojoj informaciji za koju smatra da predstavlja dokaz o materijalnom kršenju zakona, pravilnika ili propisa koji se odnose na Javno preduzeće, to povezano lice dužno je ukazati na tu informaciju jednom ili više slijedećih lica: predsjedavajućem Nadzornog odbora, glavnom pravnom savjetniku Javnog preduzeća, Generalnoj skupštini dioničara, policiji i drugim nadležnim organima.

NAČELO 7.

Podsticanje prijavljivanja nezakonitog ili neetičkog ponašanja

Nadzorni odbor i Uprava dužni su utjecati na Javno preduzeće da aktivno unapređuje etičko ponašanje i podsticati zaposlenike na prijavljivanje dokaza o nezakonitom ili neetičkom ponašanju pojedinih zaposlenika Javnog preduzeća.

NAČELO 8.

Krediti članovima Uprave i Nadzornog odbora

Javnom preduzeću nije dozvoljeno da na neposredan ili posredan način (kao i putem supsidijara) dodjeljuje ili organizuju dodjelu individualnih kredita članovima Nadzornog odbora, Uprave, Odbora za reviziju i zaposlenicima te produžavanja ili materijalnih izmjena postojećih kredita dodijeljenih tim osobama. Uprava i Nadzorni odbor ne bi trebali tražiti ili pomagati u dobijanju individualnih kredita od Javnog preduzeća u suprotnosti s prethodno navedenim.

NAČELO 9.

Zabrane u pogledu konkurencije

Povezana lica JP RTV Velika Kladuša d.o.o. ne smiju u tom svojstvu ili kao zaposleni u drugom preduzeću i kao samostalni poduzetnik učestvovati u djelatnosti koja je ili bi mogla biti u konkurentnom odnosu s djelatnošću ovog Preduzeća sve dok imaju svojstvo povezanog lica.

Zabrana iz prethodnog stava traje i još dvije godine nakon prestanka svojstva povezanog lica.

NAČELO 10.

Razumijevanje i postupanje u skladu s ovim Kodeksom

Od povezanih lica očekuje se da djeluju u skladu s odredbama ovog Kodeksa. Odgovornost je svakog lica da prouči i da se upozna sa ovim Kodeksom, da kod glavnog pravnog savjetnika Javnog preduzeća traži dodatno pojašnjenje i savjet u vezi sa tumačenjem i zahtjevima ovog Kodeksa, kao i u vezi sa svakom situacijom koja je naizgled u suprotnosti sa Kodeksom.

NAČELO 11.

Odstupanje i preduzimanje disciplinskih mjera

Nikakva odstupanja od odredaba ovog Kodeksa niti izmjene i dopune odredaba ovog Kodeksa nisu dozvoljeni. Svako kršenje odredaba ovog Kodeksa rezultiraće neodložnim pokretanjem disciplinskog postupka i izricanjem disciplinskih mjera i eventualnim smjenjivanjem.

NAČELO 12.

Stupanjem na snagu ovog Etičkog kodeksa, Nadzorni odbor će propisati oblik i utvrditi rok za potpisivanje izjave kojom povezano lice prihvata dužnosti utvrđene u članu 15,16,17. i 18. Zakona o javnim preduzećima u Federaciji Bosne i Hercegovine (“Sl.novine FBiH”, br.8/05), kao i odredbe ovog Etičkog kodeksa.

ZAVRŠNE ODREDBE

Ovaj Etički kodeks stupa na snagu i postaje obavezujući za sva povezana lica u JP RTV Velika Kladuša d.o.o. danom objavljivanja u “Službenom glasniku Općine Velika Kladuša”.

OPĆINA VELIKA KLADUŠA
             
 PREDSJEDAVAJUĆI

OPĆINSKO VIJEĆE

 
 OPĆINSKOG VIJEĆA 

     Sejfo Mustafić,s.r.

Broj:01-05-235/05.





Velika Kladuša, 16.09.2005.god.


Na osnovu člana 24. Zakona o građevinskom zemljištu («Sl.novine F BiH», broj: 25/03) i člana 21. Statuta Općine Velika Kladuša – prečišćeni tekst («Sl. glasnik Općine Velika Kladuša», broj: 1/01, 1/03 i 8/05),  Općinsko vijeće Općine Velika Kladuša, rješavajući u predmetu preuzimanja neizgrađenog građevinskog zemljišta, radi privođenja trajnoj namjeni, na XII sjednici, održanoj 15.09.2005.godine, donijelo  je 

R J E Š E N J E

o preuzimanju  neizgrađenog gradskog građevinskog zemljišta

1. Od ranijeg vlasnika Miljković (Mehmed) Mehmeda iz Velike Kladuše, preuzima se neizgrađeno gradsko građevinsko zemljište radi privođenja trajnoj namjeni, a u svrhu izgradnje Ulice «Benzinska pumpa-Gračina kuća», u Velikoj Kladuši i to: 

· k.č. broj 1860/2 «Crkvena luka» površine 124 m2 i k.č. broj: 1862/3 «Crkvena luka» površine 159 m2 upisane u Pl 867 K.O. Velika Kladuša, što po starom premjeru odgovara:

· k.č. broj 1099/30 i k.č. broj 1099/25 upisane u Z.K. ul. 905 K.O. Velika Kladuša, ranije vlasništvo Miljković Mehmeda, sin Mehmeda iz Velike Kladuše.

2. Za preuzeto neizgrađeno građevinsko zemljište, ranijem vlasniku pripada pravo na naknadu koja će se odrediti u posebnom postupku nakon pravosnažnosti ovog rješenja.

3. Zemljišno-knjižni ured Općinskog suda Velika Kladuša će po pravosnažnosti ovog Rješenja brisati upis dosadašnjeg nosioca prava korištenja na zemljištu iz tačke 1. ovog Rješenja i istovremeno izvršiti upis zemljišta društvena svojina u korist Općina Velika Kladuša/ODF za komunalne djelatnosti i infrastrukturu Velika Kladuša sa 1/1 dijela.

O b r a z l o ž e n j e


ODF za komunalne djelatnosti i infrastrukturu podnio je 04.07.2005.godine Službi prostornog uređenja, resursa i zaštite okoline – Odjeljenju za imovinsko pravne poslove Prijedlog za preuzimanje neizgrađenog gradskog građevinskog zemljišta radi privođenja  trajnoj namjeni.


U prijedlogu je istaknuto da je za izgradnju ulice preko predmetnih parcela opći interes utvrđen Rješenjem SO-e Velika Kladuša broj: 01-102-223/86 od 18.09.1986.godine i potvrđen je Regulacionim planom općine Velika Kladuša- Izvod iz Regulacionog plana «Centralno gradsko područje»  («Sl.glasnik Općine Velika Kladuša», broj: 11/86). Takođe je istaknuto da predlagač ima obezbijeđena sredstva za rješavanje naknade za preuzeto neizgrađeno građevinsko zemljište, što je utvrđeno i na osnovu priložene dokumentacije.


U postupku koji je prethodio donošenju ovog Rješenja, Odjeljenje za imovinsko-pravne poslove je provelo upravni postupak na način što je 14.07.205.godine na licu mjesta provedena usmena rasprava na kojoj je saslušana Miljković Dika, supruga um. Mehmeda, izvršena identifikacija zemljišta od strane geodetskog vještaka o čemu su se izjasnili i ostali učesnici postupka: ovlašteni predstavnik ODF-a za komunalne djelatnosti i infrastrukturu, te vještaci urbanističko-građevinske i poljoprivredne struke.


Vlasnik zemljišta je izjavila da se slaže sa predloženom površinom koja se preuzima, ali je zatražila da se za preuzeto zemljište isplati  pravična naknada te da se taj dio ulice izgradi prema svim pravilima struke, obzirom da se njen porodično-stambeni objakat nalazi u neposrednoj blizini.


Budući da je prijedlog za preuzimanje zemljišta formulisan u skladu sa Urbanističko-planskom dokumentacijom iz koje je vidljivo da je u svrhu izgradnje ulice potrebno izvršiti preuzimanje zemljišta u predloženoj površini od 283 m2, to je prijedlog o preuzimanju neizgrađenog zemljišta u skladu sa Regulacionim planom kako je navedeno u tački 1. dispozitiva ovog Rješenja.


Imajući u vidu da su u konkretnom slučaju ispunjeni uslovi iz člana 24. Zakona o građevinskom zemljištu za preuzimanje iz posjeda ranijeg vlasnika, odlučeno je kao u dispozitivu ovog Rješenja.

PRAVNA POUKA: Protiv ovog Rješenja ne može se izjaviti žalba, ali se može pokrenuti upravni spor podnošenjem tužbe nadležnom sudu u roku od 30 dana od dana dostavljanja Rješenja.

Tužba se podnosi neposredno nadležnom sudu u dva istovjetna primjerka.

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA





    Sejfo Mustafić,s.r.

Broj: 01-05-236/05

Velika Kladuša, 16.09.2005.godine

Na osnovu člana 24. Zakona o građevinskom zemljištu («Sl.novine F BiH», broj: 25/03) i člana 21. Statuta Općine Velika Kladuša – prečišćeni tekst («Sl. glasnik Općine Velika Kladuša», broj: 1/01, 1/03 i 8/05),  Općinsko vijeće Općine Velika Kladuša, rješavajući u predmetu preuzimanja neizgrađenog građevinskog zemljišta, radi privođenja trajnoj namjeni, na XII sjednici, održanoj, 15.09.2005.godine, donijelo  je 

R J E Š E N J E

o preuzimanju  neizgrađenog gradskog građevinskog zemljišta

I- Od ranijih vlasnika preuzima se iz posjeda neizgrađeno gradsko građevinsko zemljište radi privođenja trajnoj namjeni, a u svrhu izgradnje Ulice «Benzinska pumpa-Gračina kuća», u Velikoj Kladuši, dionica od Ulice Zuhdije Žalića do Ulice Hašima Okanovića u Velikoj Kladuši  i to: 

1.GRAČANIN MUJAGE IBRO iz Velike Kladuše 

· k.č. broj 1856/6 «Crkvena luka» put površine 95 m2 upisana u Pl 392 K.O. Velika Kladuša, što po starom premjeru odgovara: k.č. broj 1099/29 upisana u Z.K. ul. 905. K.O. Velika Kladuša, 

2. GRAČANIN IBRE SEAD zv. «Dedo» iz Velike Kladuše,

· k.č. broj 1856/3 «Crkvena luka» dvorište površine 162 m2, upisana u Pl 2181 K.O. Velika Kladuša, što po starom premjeru odgovara k.č. broj 1099/28 upisano u Z.K. ul. K.O. Velika Kladuša.

II- Za preuzeto neizgrađeno građevinsko zemljište ranijem vlasniku pripada pravo na naknadu koja će se odrediti u posebnom postupku nakon pravosnažnosti ovog Rješenja.

III- Zemljišno-knjižni ured Općinskog suda Velika Kladuša će po pravosnažnosti ovog Rješenja brisati upis dosadašnjeg nosioca prava korištenja na zemljištu iz tačke 1. ovog Rješenja i istovremeno izvršiti upis zemljišta društvena svojina u korist Općina Velika Kladuša/ODF za komunalne djelatnosti i infrastrukturu Velika Kladuša sa 1/1 dijela.

O b r a z l o ž e n j e


ODF za komunalne djelatnosti i infrastrukturu podnio je 04.07.2005.godine Službi prostornog uređenja, resursa i zaštite okoline – Odjeljenju za imovinsko pravne poslove, Prijedlog za preuzimanje neizgrađenog gradskog građevinskog zemljišta radi privođenja  trajnoj namjeni.


U prijedlogu je istaknuto da je za izgradnju ulice preko predmetnih parcela opći interes utvrđen Rješenjem SO-e Velika Kladuša broj: 01-102-223/86 od 18.09.1986.godine i potvrđen je Regulacionim planom općine Velika Kladuša- Izvod iz Regulacionog plana «Centralno gradsko područje»  («Sl.glasnik Općine Velika Kladuša», broj: 11/86). Takođe je istaknuto da predlagač ima obezbijeđena sredstva za rješavanje naknade za preuzeto neizgrađeno građevinsko zemljište, što je utvrđeno i na osnovu priložene dokumentacije.


U postupku koji je prethodio donošenju ovog Rješenja, Odjeljenje za imovinsko-pravne poslove je provelo upravni postupak na način što je 14.07.2005.godine na licu mjesta provedena usmena rasprava na kojoj je saslušana Juščić Jasna, punomoćnik ranijih vlasnika zemljišta, i tom prilikom izvršena je identifikacija zemljišta od strane geodetskog vještaka o čemu su se izjasnili i ostali učesnici postupka: ovlašteni predstavnik ODF-a za komunalne djelatnosti i infrastrukturu, te vještaci urbanističko-građevinske i poljoprivredne struke. Istovremeno je utvrđeno da su lica iz tačke 1. dispozitiva ovog Rješenja vlasnici zemljišta koje je predmet preuzimanja.


Punomoćnik ranijih vlasnika zemljišta je izjavila da se slaže sa predloženom površinom koja se preuzima, ali je zatražila da se za preuzeto zemljište isplati  pravična naknada te da se taj dio ulice izgradi prema svim pravilima struke, s obzirom na to da se njihovi porodično-stambeni objekti nalaze u neposrednoj blizini.


Budući da je prijedlog za preuzimanje zemljišta formulisan u skladu sa Urbanističko-planskom dokumentacijom iz koje je vidljivo da je u svrhu izgradnje ulice potrebno izvršiti preuzimanje zemljišta u predloženoj površini od 257 m2, to je prijedlog o preuzimanju neizgrađenog zemljišta u skladu sa Regulacionim planom kako je navedeno u tački 1. dispozitiva ovog Rješenja.


Imajući u vidu da su u konkretnom slučaju ispunjeni uslovi iz člana 24. Zakona o građevinskom zemljištu za preuzimanje iz posjeda ranijeg vlasnika, odlučeno te kao u dispozitivu ovog Rješenja.

PRAVNA POUKA: Protiv ovog Rješenja ne može se izjaviti žalba, ali se može pokrenuti upravni spor podnošenjem tužbe nadležnom sudu u roku od 30 dana od dana dostavljanja Rješenja.


Tužba se podnosi neposredno nadležnom sudu u dva istovjetna primjerka.

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA





    Sejfo Mustafić,s.r.

Broj: 01-05-237/05

Velika Kladuša, 16.09.2005.godine

Na osnovu člana 21. stav 1. tačka 3. Statuta Općine Velika Kladuša – prečišćeni tekst («Sl. glasnik Općine Velika Kladuša», broj: 1/01, 1/03 i 8/05),  i člana 86.  i 94. Poslovnika Općinskog vijeća Općine Velika Kladuša – prečišćeni tekst («Sl. glasnik općine Velika Kladuša», broj: 1/01, 1/03 i 8/05), a nakon provedene rasprave po Izvještaju o izvršenju budžeta za period od 01.01. do 30.06.2005.godine, Općinsko vijeće Općine Velika Kladuša na XII sjednici, održanoj  dana, 15.09.2005.godine, donijelo  je 

Z A K L J U Č A K

I


Usvaja se Izvještaj o izvršenju budžeta za period od 01.01.do 30.06.2005.godine, bez primjedbi.

II


Općinsko vijeće očekuje da Općinski načelnik, u skladu sa svojim ovlaštenjima, utječe na ostvarivanje budžetskih prihoda i ispunjenje zakonskih obaveza svih poreskih obveznika uz potpunu ravnopravnost istih.

III

Ovaj zaključak stupa na snagu po objavljivanju u «Sl.glasniku Općine Velika Kladuša». 

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA





    Sejfo Mustafić,s.r.

Broj: 01-05-238/05

Velika Kladuša, 16.09.2005.godine

Na osnovu člana 21. Statuta Općine Velika Kladuša – prečišćeni tekst («Sl. glasnik Općine Velika Kladuša», broj: 1/01, 1/03 i 8/05),  i člana 86.  i 94. Poslovnika Općinskog vijeća Općine Velika Kladuša – prečišćeni tekst («Sl. glasnik općine Velika Kladuša», broj: 1/01, 1/03 i 8/05), a nakon provedene rasprave po Izvještaju o provedenim izborima u mjesnim zajednicama na području Općine Velika Kladuša, Službe za društvene djelatnosti i opću upravu Općinskog organa uprave Općine Velika Kladuša, Općinsko vijeće Općine Velika Kladuša na XII sjednici, održanoj  dana, 15.09.2005.godine, donijelo  je 

Z A K L J U Č A K

I


Usvaja se Izvještaj o provedenim izborima u mjesnim zajednicama na području Općine Velika Kladuša, Službe za društvene djelatnosti i opću upravu Općinskog organa uprave Općine Velika Kladuša, bez primjedbi.

II

Ovaj zaključak stupa na snagu po objavljivanju u «Sl.glasniku Općine Velika Kladuša». 

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA





    Sejfo Mustafić,s.r.

Broj: 01-05-239/05

Velika Kladuša, 16.09.2005.godine

Na osnovu člana 21. Statuta Općine Velika Kladuša – prečišćeni tekst («Sl. glasnik Općine Velika Kladuša», broj: 1/01, 1/03 i 8/05),  i člana 86.  i 94. Poslovnika Općinskog vijeća Općine Velika Kladuša – prečišćeni tekst («Sl. glasnik Općine Velika Kladuša», broj: 1/01, 1/03 i 8/05), a nakon provedene rasprave o Informaciji o stanju na gradskoj pijaci sa osvrtom na aktualna dešavanja, Službe za obnovu, razvoj i poduzetništvo, Općinskog organa uprave Općine Velika Kladuša, Općinsko vijeće Općine Velika Kladuša na XII sjednici, održanoj  15.09.2005.godine, donijelo  je 

Z A K L J U Č A K

I


Prihvata se  Informacija o stanju na gradskoj pijaci sa osvrtom na aktualna dešavanja, Službe za obnovu, razvoj i poduzetništvo, Općinskog organa uprave Općine Velika Kladuša, bez primjedbi.

II


Preporučuje se Općinskom načelniku:

· da putem Općinskog organa uprave nastavi sa svim započetim radnjama ciljem da se na zakonit način riješi status gradske pijace, 

· da iskoristi sve zakonske institucije i primijeni sve zakonske mjere kako bi se poslovanje pijace stavilo u okvire zakona,

· da pokrene pitanje utvrđivanja disciplinske, materijalne i druge zakonske  odgovornosti službenika Općinskog organa uprave, koji su učinili propuste u dosadašnjem postupku rješavanja pitanja gradske pijace.

III


Ovaj zaključak stupa na snagu po objavljivanju u «Sl.glasniku Općine Velika Kladuša». 

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA





    Sejfo Mustafić,s.r.

Broj: 01-05-240/05

Velika Kladuša, 16.09.2005.godine

Na osnovu člana 21. Statuta Općine Velika Kladuša – prečišćeni tekst («Sl. glasnik Općine Velika Kladuša», broj: 1/01, 1/03 i 8/05),  i člana 86.  i 94. Poslovnika Općinskog vijeća Općine Velika Kladuša – prečišćeni tekst («Sl. glasnik općine Velika Kladuša», broj: 1/01, 1/03 i 8/05), a nakon provedene rasprave po Informaciji o stanju mezarja –grobalja na području općine Velika Kladuša, Službe prostornog uređenja, resursa i zaštite okoline, Općinskog organa uprave Općine Velika Kladuša, Općinsko vijeće Općine Velika Kladuša na XII sjednici, održanoj  dana, 15.09.2005.godine, donijelo  je 

Z A K L J U Č A K

I


Prihvata se  Informacija o stanju mezarja –grobalja na području općine Velika Kladuša, Službe prostornog uređenja, resursa i zaštite okoline, Općinskog organa uprave Općine Velika Kladuša sa predloženim zaključcima, bez primjedbi.

II


Ovaj zaključak stupa na snagu po objavljivanju u «Sl.glasniku Općine Velika Kladuša». 

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA





    Sejfo Mustafić,s.r.

Broj: 01-05-241/05

Velika Kladuša, 16.09.2005.godine

Na osnovu člana 21. Statuta Općine Velika Kladuša – prečišćeni tekst («Sl. glasnik Općine Velika Kladuša», broj: 1/01, 1/03 i 8/05),  i člana 86.  i 94. Poslovnika Općinskog vijeća Općine Velika Kladuša – prečišćeni tekst («Sl. glasnik Općine Velika Kladuša», broj: 1/01, 1/03 i 8/05), a nakon provedene rasprave o Informaciji o stanju i problemima odlaganja leševa uginulih i uništenih životinja i drugog biološkog otpada, Službe za privredu i finansije, Općinskog organa uprave Općine Velika Kladuša, Općinsko vijeće Općine Velika Kladuša na XII sjednici, održanoj  dana, 15.09.2005.godine, donijelo  je 

Z A K L J U Č A K

I


Prihvata se  Informacija o stanju i problemima odlaganja leševa uginulih i uništenih životinja i drugog biološkog otpada, Službe za privredu i finansije, Općinskog organa uprave Općine Velika Kladuša, bez primjedbi.

II


Zadužuje se Služba za privredu i finansije, Općinskog organa uprave Općine Velika Kladuša, da precizno definiše obavezu prijavljivanja uginuća životinja od strane vlasnika istih te da izradi i Općinskom vijeću ponudi na razmatranje i usvajanje akt kojim bi se privremeno uredilo pitanje odlaganja leševa uginulih i uništenih životinja i drugog biološkog otpada na području općine Velika Kladuša.

III

Ovaj zaključak stupa na snagu po objavljivanju u «Sl.glasniku Općine Velika Kladuša». 

OPĆINA VELIKA KLADUŠA 

PREDSJEDAVAJUĆI

OPĆINSKO VIJEĆE 


OPĆINSKOG VIJEĆA





  Sejfo Mustafić,s.r.

Broj: 01-05-242/05

Velika Kladuša, 16.09.2005.godine

Na osnovu člana 33. Statuta Općine Velika Kladuša- prečišćeni tekst («Službeni glasnik Općine Velika Kladuša», broj: 1/01 i 1/03) i člana 200. Zakona o upravnom postupku («Službene novine F BiH», broj: 2/98 i 48/99), Općinski načelnik, d o n i o   j e 

R J E Š E N J E

o imenovanju radne grupe

I

U Radnu grupu za podržavanje, promoviranje i nadgledanje implementacije Zakona o slobodi pristupa informacija u F BiH («Službene novine F BiH», broj: 32/01), (u daljem tekstu ZOSPI u F BiH) i m e n u j u   s e :

1. Jasmin Hušić, predsjednik

2. Džemila Harbaš, član

3. Selim Kajtezović, član

4. Nedžada Nuhanović, član

II


Zadatak Radne grupe 
 iz tačke I ovog Rješenja je da:

· podržava, promovira i nadgleda implementaciju ZOSPI 

· kreira i objavi proceduru za podnošenje žalbi u skladu sa ZOSPI 

· identificira informacije koje se ne mogu objaviti.

III


Mandat članova Tehničkog tima traje do juna 2006.godine.

IV


Ovo Rješenje stupa na snagu danom donošenja a ima se objaviti u «Službenom glasniku Općine Velika Kladuša».

OPĆINA VELIKA KLADUŠA

OPĆINSKI NAČELNIK

OPĆINSKI NAČELNIK 


       Admil Mulalić,s.r.

Broj: 02-05-522/05

Velika Kladuša, 04.08.2005.godine

Na osnovu člana 53.Zakona o pravobranilaštvu («Službeni glasnik USK-a», broj: 20/04), člana 19. Odluke o osnivanju Općinskog pravobranilaštva Općine  Velika Kladuša («Službeni glasnik Općine Velika Kladuša»,broj: 5/05) i člana 33. Statuta Općine Velika Kladuša – prečišćeni tekst («Službeni glasnik Općine Velika Kladuša», broj: 1/01, 1/03 i 8/05) Općinski načelnik Općine Velika Kladuša donio je 

Z A K L J U Č A K

o davanju saglasnosti  na Pravilnik o  unutrašnjoj organizaciji i sistematizaciji Općinskog pravobranilaštva 

Općine Velika Kladuša

I


DAJE SE SAGLASNOST na Pravilnik o unutrašnjoj organizaciji i sistematizaciji Općinskog pravobranilaštva Općine Velika Kladuša, broj: OP_____/05, od 11.08.2005.godine kojeg je donio Općinski pravobranioc Općine Velika Kladuša.

II


Ovaj Zaključak stupa na snagu danom donošenja a ima se objaviti u «Službenom glasniku Općine Velika Kladuša».

OPĆINA VELIKA KLADUŠA 

OPĆINSKI NAČELNIK

OPĆINSKI NAČELNIK 


       Admil Mulalić,s.r.

Broj: 02-34-597/05

Velika Kladuša, 06.09.2005.godine

________________________

______________

Službeni glasnik Općine Velika Kladuša», broj:9/2005


